
1. ᐱᒋᐊᕐᓂᖓ 

 

ᐅᖃᐅᓯᕐᓄᑦ ᑲᒥᓯᓇ ᐃᒻᒥᒃᑰᖅᑐᖅ ᑎᑎᕋᖅᑎᐅᕗᖅ ᓄᓇᕗᑦ ᒪᓕᒐᓕᐅᕐᕕᐊᓂ ᑎᒃᑯᐊᖅᑕᐅᓯᒪᕙᒃᖢᓂ ᐊᕐᕌᒍᑦ ᑕᓪᓕᒪᓄᑦ ᓄᓇᕗᑦ 

ᑭᒡᒐᖅᑐᖅᑎᖓᓂ ᐊᑐᖁᔭᐅᔪᖅᑎᒍᑦ ᒪᓕᒐᓕᐅᕐᕕᖕᒥ. ᐱᓕᕆᐊᒃᓴᕆᔭᖓ ᐅᖃᐅᓯᕐᓄᑦ ᑲᒥᓯᓇ ᐅᑉ ᐋᖅᑭᒃᓯᒪᕗᖅ ᐃᓚᒍᑖ 22−ᒥᑦ 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ ᐊᒻᒪ ᐃᓚᒍᑖ 28 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓᓂ (ILPA).  

  

ᒪᓕᒃᖢᒍ ᐃᓚᒃᑲᓐᓂᖓ 24(1) ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᕐᒥᑦ, ᐅᖃᐅᓯᕐᓄᑦ ᑲᒥᓯᓇ  ᐱᕙᒌᔭᖅᓯᖃᑦᑕᕆᐊᖃᖅᐳᖅ 

ᐊᕐᕌᒍᑕᒫᖅᓯᐅᑦ ᐅᓂᒃᑳᒥᑦ, ᑲᑎᒪᔾᔪᑕᐅᕙᒃᖢᓂᑦ ᒪᓕᒐᓕᐅᕐᕕᖕᒥᑦ. ᐅᖃᐅᓯᕐᓄᑦ ᑲᒥᓯᓇ  ᓴᖅᑭᖃᑦᑕᕆᐊᖃᕆᕗᖅ ᑲᑎᒪᔨᕋᓛᓄᑦ 

ᒐᕙᒪᐅᑉ ᐃᖏᕐᕋᓂᖓᑦᑕ ᐊᒻᒪ ᑮᓇᐅᔭᒃᑯᕕᖏᑦᑕ ᒥᒃᓵᓄᑦ ᐅᓂᒃᑲᐅᓯᖃᕐᓗᑎᒃ ᐊᒻᒪ ᐊᐅᓚᑦᑎᔩᑦ ᐱᔨᑦᑎᕋᖅᑏᓪᓗ ᑲᑎᒪᔨᓄᑦ 

ᓴᖅᑭᖃᑦᑕᕆᐊᖃᕆᕗᑦ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᒧᑦ ᐊᒻᒪ ᐱᓕᕆᐊᒃᓴᓄᑦ ᐸᕐᓇᐅᑎᓄᑦ.  

 

2.  ᑎᓕᓯᔾᔪᑕᐅᓯᒪᔪᑦ ᐊᒻᒪ ᑕᐅᑐᖅᑰᖅᑕᐅᔪᑦ  

 

ᑎᓕᓯᔾᔪᑕᐅᓯᒪᔪᑦ 

ᐅᖃᐅᓯᕐᓄᑦ ᑲᒥᓯᓇᐅᑉ ᑎᓕᔭᐅᓯᒪᔾᔪᑎᖓ ᖁᕝᕙᖅᐹᓪᓕᕆᐊᖅᓯᓂᖅ ᐊᒻᒪ ᓴᐳᒻᒥᓂᖅ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓄᑦ 

ᓄᓇᕗᒻᒥᐅᓄᑦ ᓴᐳᒻᒥᔭᐅᓪᓗᓂ ᓄᓇᕗᒻᒥ ᐅᖃᐅᓯᕐᓄᑦ ᒪᓕᒐᕐᒥᑦ.  

 

ᑕᐅᑐᖅᑰᖅᑕᐅᔪᖅ 

ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐱᖁᔭᖅ ᑎᑎᕋᖅᓯᒪᓂᖓᒍᑦ: (ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ) ᐃᓄᐃᑦ 

ᑐᓴᐅᒪᖃᑎᖃᕈᓐᓇᖅᑐᑦ ᐱᔨᑦᑎᕋᖅᑕᐅᔪᓐᓇᖅᑐᓪᓗ ᓄᓇᕗᑦ ᒐᕙᒪᖓᓂ ᑐᑦᑕᕐᕕᖏᓐᓂᓗ, ᒪᓕᒐᓕᐅᕐᕕᖕᒥᑦ 

ᑎᒥᖁᑎᖏᓐᓂᒡᓘᓐᓃᑦ, ᓄᓇᕗᑦ ᒪᓕᒐᓕᐅᕐᕕᐊᓂ ᐊᒻᒪ ᕼᐋᒻᒪᓚᓂᑦ1 ᐅᖃᐅᓯᕐᒧᑦ ᐃᓕᓴᕆᔭᐅᓯᒪᔪᒧᑦ ᓂᕈᐊᕆᔭᒥᖕᓂᑦ. 

 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᑎᑎᕋᖅᓯᒪᓂᖓᒍᓪᓕ: ᐃᓄᑐᐃᓐᓇᐃᑦ ᑐᓴᐅᒪᖃᑦᑕᕈᓐᓇᕐᒪᑕ 

ᐱᔨᑦᑎᕋᖅᑕᐅᕙᒡᓗᑎᒡᓗ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᑎᒥᖁᑎᒋᔭᖏᓐᓄᑦ, ᒪᓕᒐᓕᐅᕐᕕᖕᒥ ᐊᒻᒪ ᐱᓕᕆᕝᕕᖏᓐᓂ, ᓄᓇᕗᒻᒥ 

ᐃᖅᑲᖅᑐᐃᕕᖕᓄᑦ, ᕼᐋᒻᓚᒃᑯᓪᓗ ᑎᒥᖁᑎᖏᓐᓄᑦ2, ᓇᖕᒥᓂᖁᑎᒋᔭᐅᔪᐃᑦ ᑎᒥᖁᑎᖏᓐᓂᒃ ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᔨᖏᓐᓂᒃ, 

ᑎᒥᖁᑎᖏᓐᓂᒃ ᐊᒻᒪ ᐱᔨᑦᑎᕋᖅᑎᒋᔭᖏᓐᓂᒃ ᐃᓄᒃᑎᑑᕐᓗᑎᒃ. 

 

 

 

 

 

 

 

 

 

 

                                                           
1 ᕼᐋᒻᒪᓚᐅᔪᑦ ᑐᓴᐅᒪᑎᑦᑎᖃᑦᑕᕆᐊᖃᖅᐳᑦ ᐱᔨᑦᑎᕋᖃᑦᑕᕆᐊᖃᖅᐳᓪᓗ ᐅᐃᕖᑐᑦ ᖃᓪᓗᓈᑐᓪᓘᓐᓃᑦ "ᑐᒃᓯᕋᐅᑕᐅᓪᓚᕆᒃᑯᓂᑦ." ᓄᓇᕗᑦ ᒐᕙᒪᖓ ᓱᓕ 

ᓇᓗᓇᐃᕈᑎᓕᐅᕆᐊᖃᖅᐳᖅ "ᑐᒃᓯᕋᐅᑕᐅᓪᓚᕆᒃᑐᓂᑦ" ᒪᓕᒐᓂᑦ ᐊᑐᐊᒐᓕᐅᕐᓗᑎᒡᓗ ᕼᐋᒻᒪᓚᐅᔪᑦ ᐱᔨᑦᑎᕋᕆᐊᖃᕐᓂᖏᓐᓂᑦ 

ᑐᓴᐅᒪᑎᑦᑎᔭᕆᐊᖃᕐᓂᖏᓐᓂᓗ ᐅᐃᕖᑐᑦ ᖃᓪᓗᓈᑐᓪᓘᓐᓃᑦ. 

2 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᐊᑐᖅᐳᖅ ᕼᐊᒻᒪᓚᓄᑦ ᖃᓄᖅ ᑐᒃᓯᕋᐅᑕᐅᓂᖓ ᐃᓱᒪᒋᓇᒍᑦ. 

3. ᑐᙵᕕᐅᔪᑦ ᑕᐅᑐᒃᑕᐅᓂᖓᓗ ᐃᓄᐃᑦ ᖃᐅᔨᒪᔭᑐᖃᖏᑦ 

 

ᒪᑯᐊ ᑐᙵᕕᐅᔪᑦ ᑕᐅᑐᒃᑕᐅᔪᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᖅᐳᑦ ᐱᔪᓐᓇᐅᑎᖓᑦᑎᒍᑦ ᐃᖏᕐᕋᓂᖓᑦᑎᒍᓪᓗ 

ᐱᓕᕆᐊᒃᓴᕆᔭᖓᑦᑕ ᐅᖃᐅᓯᕐᓄᑦ ᑲᒥᓯᓇ ᐅᑉ: 

1. ᐃᓅᖃᑎᒌᑦᑎᐊᕐᓂᖅ: ᐃᒃᐱᒋᔭᖃᑦᑎᐊᕐᓂᖅ ᐊᓯᑦᑎᓐᓂᒃ, ᐃᓅᖃᑎᒋᕙᒃᑕᑦᑎᓐᓂᒃ ᐃᓱᒪᒋᔭᖃᑦᑎᐊᖅᐸᖕᓂᕐᓗ 

ᐃᓄᖕᓂᒃ 

2. ᑐᙵᓇᕐᓂᖅ: ᐃᓅᖃᓐᓂᕐᓗᓂ ᐃᑲᔪᑐᐃᓐᓇᕆᐊᖃᕐᓗᓂ, ᑐᙵᓇᕐᓗᓂ, ᐊᒻᒪ ᐃᓚᓕᐅᔾᔨᒐᔪᒡᓗᓂ 

3. ᐱᔨᑦᑎᕐᓂᖅ: ᐱᔨᑦᑎᕋᖅᐸᖕᓂᖅ ᐱᑎᑦᑎᕙᖕᓂᕐᓗ ᖃᑕᙳᑎᒌᓄᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᓕᖕᒥᐅᓄᑦ 

4. ᐋᔩᖃᑎᒌᖕᓂᖅ: ᐋᖅᑭᒃᓯᒪᓕᖅᑎᑦᑎᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ 

5. ᐱᓕᒻᒪᒃᕼᐊᕐᓂᖅ/ᐱᔭᕆᐅᖅᕼᐊᓂᖅ: ᐱᑎᑦᑎᕙᓪᓕᐊᓂᖅ ᐊᔪᕈᓐᓃᖅᑕᐅᕙᒃᑐᓂᒃ ᑕᐅᑐᒃᓯᓂᒃᑯᑦ, 

ᐱᓕᕆᖃᑎᖃᕐᓂᒃᑯᑦ, ᐱᓕᕆᐊᖃᕐᓂᒃᑯᑦ ᐱᓇᔪᖕᓂᒃᑯᓪᓗ 

6. ᕼᐊᕙᖃᑎᒌᖕᓂᖅ/ᐃᑲᔪᖅᑎᒌᖕᓂᖅ: ᐱᓕᕆᖃᑎᒌᖕᓂᖅ ᐊᑕᐅᓯᑦᑕᐃᓐᓇᒧᑦ ᐱᔾᔪᑕᐅᔪᒧᑦ 

7. ᖃᓄᖅᑑᕐᓂᖅ: ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ ᐊᑐᖅᓯᔪᓐᓇᑦᑎᐊᕐᓂᕐᓗ 

8. ᐊᕙᑎᑉᑎᓐᓂᒃ ᒧᓇᕆᑦᑎᐊᕐᓂᖅ: ᐃᒃᐱᒋᔭᖃᑦᑎᐊᕐᓂᖅ ᑲᒪᒋᔭᖃᕐᓂᕐᓗ ᓄᓇᒥᒃ, ᓂᕐᔪᑎᓂᒃ ᐊᕙᑎᒥᒡᓗ. 

 

4. ᐱᓕᕆᐊᒃᓴᕆᔭᖏᑦ ᐅᖃᐅᓯᕐᓄᑦ ᑲᒥᓯᓇ ᐅᑉ 

 

ᐅᖃᐅᓯᕐᓄᑦ ᑲᒥᓯᓇ  ᑎᓴᒪᓂᑦ ᐱᓕᕆᐊᒃᓴᓪᓗᐊᑕᖃᖅᐳᖅ: 

 

ᐊᑲᕆᔭᐅᖏᑦᑐᓂᒃ ᖃᐅᔨᓴᕐᓂᖅ   

ᐅᖃᐅᓯᕐᓄᑦ ᑲᒥᓯᓇ  ᕿᒥᕐᕈᓲᖑᕗᖅ ᖃᓄᑐᐃᓐᓇᖅ ᓱᕋᐃᓂᐅᑐᐃᓐᓇᕆᐊᓕᖕᓂᑦ ᐅᖃᐅᓯᕐᒧᑦ ᒪᓕᒐᕐᔪᐊᓂᑦ ᓄᓇᕗᒻᒥ ᑎᒥᐅᔪᓂᑦ, 

ᕼᐋᒻᒪᓚᓂᑦ, ᓇᖕᒥᓂᖃᖅᑎᓂᑦ, ᐊᒻᒪ ᒐᕙᒪᑐᖃᒃᑯᓐᓂᑦ, ᑐᑦᑕᕐᕕᖕᓂᑦ ᐊᒻᒪ ᑎᒥᖁᑎᖏᓐᓂᑦ ᓄᓇᕗᒻᒥ. ᑎᑎᕋᕐᕕᖓ 

ᖃᐅᔨᓴᕈᓐᓇᖅᐳᖅ, ᖃᐅᔨᕙᓪᓕᐊᓗᓂ ᐅᓂᒃᑳᓕᐅᖅᐸᒡᓗᓂᓗ, ᐋᔩᖃᑎᖃᖅᐸᒡᓗᓂ ᖃᓄᐃᓕᐅᖁᔨᔪᓐᓇᕐᓗᓂᓗ ᑲᒪᒋᔭᖃᕐᓂᕐᒧᑦ 

ᐅᖃᐅᓯᕐᒧᑦ ᐱᔪᓐᓇᐅᑎᒋᔭᐅᔪᓄᑦ ᓱᕋᐃᓂᕆᔭᐅᔪᓄᑦ. 

 

ᑭᒡᒐᖅᑐᐃᔨ  

ᐅᖃᐅᓯᕐᓄᑦ ᑲᒥᓯᓇ  ᑐᓴᐅᒪᖃᑎᖃᖃᑦᑕᖅᐳᖅ ᑐᓴᕆᐊᓕᖕᓄᑦ ᑎᒥᐅᔪᓄᑦ ᐃᓱᒪᓕᐅᕆᓂᕐᒧᑦ, ᐊᑐᕈᓯᕐᓄᑦ 

ᐊᑐᐊᒐᓕᕆᓂᕐᒧᓪᓘᓐᓃᑦ ᐅᖃᐅᓯᕐᒧᑦ ᐱᔪᓐᓇᐅᑎᒋᔭᐅᔪᓄᑦ. 

 

ᐅᖃᐅᔾᔨᔨ  

ᐅᖃᐅᓯᕐᓄᑦ ᑲᒥᓯᓇ  ᐅᖃᐅᔾᔨᐅᕗᖅ, ᐃᑲᔪᖅᑎᐅᕗᖅ ᐊᒻᒪ ᐱᓕᕆᖃᑎᖃᖃᑦᑕᖅᐳᖅ ᓄᓇᕗᒻᒥ ᑎᒥᐅᔪᓂᑦ, ᕼᐋᒻᒪᓚᓂᑦ, 

ᓇᖕᒥᓂᖃᖅᑎᓂᑦ, ᒐᕙᒪᑐᖃᒥᓪᓗ, ᑐᑦᑕᕐᕕᖏᓐᓂᑦ ᑎᒥᖁᑎᖏᓐᓂᓗ ᐱᔨᑦᑎᕋᐅᑎᖏᓐᓂᑦ ᑐᓴᐅᒪᑎᑦᑎᔾᔪᑕᐅᔭᕆᐊᓕᖕᓄᓪᓗ. 

ᑎᑎᕋᕐᕕᖓ ᑐᓴᐅᒪᑎᑦᑎᖃᑦᑕᖅᐳᖅ ᓄᓇᕗᒻᒥᐅᓂᑦ ᐅᖃᐅᓯᕐᒧᑦ ᐱᔪᓐᓇᐅᑎᖏᑦᑕ ᒥᒃᓵᓄᑦ. 

 

ᕿᒥᕐᕈᓂᖅ  

ᐅᖃᐅᓯᕐᓄᑦ ᑲᒥᓯᓇ  ᕿᒥᕐᕈᓲᖑᕗᖅ ᓇᐅᑦᑎᖅᓱᖅᐸᒃᖢᓂᓗ ᖃᓄᖅ ᐱᕙᓪᓕᐊᓂᕆᔭᐅᔪᓂᒃ ᓄᓇᕗᒻᒥ ᑎᒥᐅᔪᓂᑦ, ᕼᐋᒻᒪᓚᓂᑦ, 

ᓇᖕᒥᓂᖃᖅᑎᓂᑦ, ᒐᕙᒪᑐᖃᒥᒡᓗ, ᑐᑦᑕᕐᕕᖏᓐᓂᑦ ᑎᒥᖁᑎᖏᓐᓂᓗ ᑎᑭᐅᒪᓇᓱᐊᕈᑎᖏᓐᓂᑦ ᒪᓕᒋᐊᖃᑦᑕᖏᑦᑕ ᓄᓇᕗᒻᒥ 

ᐅᖃᐅᓯᕐᒧᑦ ᐱᖁᔭᖅᑎᒍᑦ. 

 



 

5 
 

ᐅᖃᐅᓯᕐᓄᑦ ᑲᒥᓯᓇ  ᐱᓕᕆᐊᒃᓴᖃᖅᐳᖅ ᒪᑯᓂᖓ: 

 

 ᑐᓴᐅᒪᑎᑦᑎᕙᒡᓗᓂᑦ ᓄᓇᕗᒻᒥᐅᓂᑦ ᐅᖃᐅᓯᕐᒧᑦ ᐱᔪᓐᓇᐅᑎᖏᑦᑕ ᒥᒃᓵᓄᑦ 

 

 ᑐᓴᐅᒪᑎᓪᓗᒋᑦ ᐅᖃᐅᑎᒋᐊᖅᐸᒡᓗᒋᓗ ᓄᓇᕗᒻᒥ ᑎᒥᐅᔪᓂᑦ, ᕼᐋᒻᒪᓚᓂᑦ, ᓇᖕᒥᓂᖃᖅᑎᓂᑦ, ᐊᒻᒪ 

ᒐᕙᒪᑐᖃᒃᑯᓐᓂᑦ, ᑐᑦᑕᕐᕕᖕᓂᑦ ᐊᒻᒪ ᑎᒥᖁᑎᖏᓐᓂᑦ ᐅᖃᐅᓯᕐᒧᑦ ᐱᓕᕆᐊᒃᓴᖏᑦᑕ ᒥᒃᓵᓄᑦ 

 

 

 

 ᕿᒥᕐᕈᕙᒡᓗᓂᑦ ᓄᓇᕗᒻᒥ ᑎᒥᐅᔪᓂᑦ, ᕼᐋᒻᒪᓚᓂᑦ, ᓇᖕᒥᓂᖃᖅᑎᓂᑦ ᒐᕙᒪᑐᖃᒥᓪᓗ, ᑐᑦᑕᕐᕕᖏᓐᓂᑦ 

ᑎᒥᖁᑎᖏᓐᓂᓗ ᐅᖃᐅᓯᕐᓄᑦ ᐱᔨᑦᑎᕋᐅᑎᖏᓐᓂᑦ ᑐᓴᐅᒪᔾᔪᑎᖏᓐᓂᓗ ᑭᒃᑯᑐᐃᓐᓇᕐᓄᑦ 

 

 ᑐᓴᐅᒪᑎᓪᓗᒋᑦ ᕼᐋᒻᒪᓚᐅᔪᑦ, ᓇᖕᒥᓂᖃᖅᑎᐅᔪᑦ ᒐᕙᒪᑐᖃᒃᑯᓪᓗ ᐅᖃᐅᓯᕐᒧᑦ ᑐᓴᐅᒪᔾᔪᑎᖏᓐᓂᑦ 

ᐱᔨᑦᑎᕋᐅᑎᖏᓐᓄᓗ ᐊᑐᕆᐊᓕᖏᓐᓂ ᒪᓕᒡᓗᒍᑦ ᐃᓚᒍᑖ 3 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 

ᐱᖁᔭᕐᒥᑦ  

 

 ᖃᐅᔨᓴᕐᓗᒍᑦ, ᐋᖅᑭᒋᐊᖅᑎᑦᑎᓇᓱᐊᕐᓗᒍᓘᓐᓃᑦ, ᐊᒻᒪ ᐋᖅᑭᒋᐊᕈᑎᓂᒃ ᖃᓄᐃᓕᐅᕈᑎᖃᖁᓪᓗᒍ 

 

 ᐃᑲᔪᖅᓯᕐᓗᒍ ᓇᐅᑦᑎᖅᓱᕐᓗᒍᓗ ᐊᑐᓕᖅᑎᑕᐅᓂᖓ ᓄᓇᕗᒻᒥ ᐅᖃᐅᓯᕐᓄᑦ ᒪᓕᒐᕐᔪᐊᖅ 

 

ᑭᒡᒐᖅᑐᖅᑎ ᐊᓯᖏᓐᓂᒃ ᐱᓕᕆᐊᒃᓴᖃᕆᕗᖅ, ᐱᖃᓯᐅᑎᓪᓗᒍ: 

 ᖁᕝᕙᖅᐹᓪᓕᖅᑎᓐᓇᓱᐊᕐᓗᒋᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᑦ ᐊᑐᖃᑦᑕᕐᓂᖅᑎᒍᑦ ᐱᕕᒃᓴᖃᖃᑦᑕᖅᑎᓪᓗᒍᑦ 

ᐃᓕᓴᕆᔭᐅᓯᒪᔪᖅ ᐅᖃᐅᓯᕐᒥᑦ 

 

 ᕿᒥᕐᕈᐃᓐᓇᖅᐸᒡᓗᒍᑦ ᖃᓄᖅ ᓈᒻᒪᒃᑎᒋᓂᖓ ᐃᖏᕐᕋᑦᑎᐊᖅᑎᒋᓂᖓᓗ ᒪᓕᒐᐃᑦ ᐊᒃᑑᑎᓯᒪᔪᑦ 

ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓄᑦ 

 

 ᐅᓂᒃᑳᓕᐅᖅᐸᒡᓗᒍᑦ 

 

 ᖃᐅᔨᓴᖅᐸᒡᓗᒍᑦ ᖃᐅᔨᓇᓱᐊᖅᐸᒡᓗᒍᓘᓐᓃᑦ 

 

 ᐊᑐᓕᖁᔨᕙᒡᓗᓂᑦ ᐱᓕᕆᐊᒃᓴᓕᖕᓄᑦ ᑎᒥᐅᔪᓄᑦ ᐅᖃᐅᔾᔨᒋᐊᖅᐸᒡᓗᓂᓗ ᑭᓇᑐᐃᓐᓇᕐᒧᑦ 

 

5. ᐃᓂᒋᔭᐅᔪᓇᕐᓂᖓ 

 

ᐅᖃᐅᓯᕐᓄᑦ ᑲᒥᓯᓇ ᐅᑉ ᑎᑎᕋᕐᕕᖓ 6-ᓂᒃ ᐃᖅᑲᓇᐃᔭᖅᑎᖃᖅᑐᖅ3. ᐃᓚᓕᐅᑎᓯᒪᔪᑦᑕᐅᖅ ᖃᐅᑕᒫᖅ ᐃᖅᑲᓇᐃᔭᖅᑐᓄᑦ, 

ᐅᖃᐅᓯᕐᓄᑦ ᑲᒥᓯᓇ ᐅᑉ ᑎᑎᕋᕐᕕᖓᑦ ᐊᖏᕈᑎᑎᒍᑦ ᐱᔨᑦᑎᕋᖅᑎᖃᕐᒥᔪᑦ ᒪᓕᒐᓕᕆᔨᓂᒃ ᑐᑭᓯᒋᐊᖅᑎᑦᑎᖃᑦᑕᕐᓂᐊᖅᑐᓂᒃ 

ᐅᖃᐅᔾᔨᒋᐊᖅᑎᐅᓂᐊᖅᑐᒥᒡᓗ ᐊᒻᒪᓗ ᐊᑯᓐᓂᖅᓱᖅᑎᖃᕆᐊᖃᕌᖓᑦ ᑐᑭᓯᒋᐊᕐᕕᐅᖃᑦᑕᕈᓐᓇᕐᓂᐊᖅᖢᓂ.  

                                                           
3 ᑭᒡᒐᖅᑐᖅᑎ ᓄᓇᕗᒻᒧ ᐊᑐᓕᖁᔭᐅᓂᒃᑯᑦ ᒪᓕᒐᓕᐅᕐᕕᖕᒥᑦ ᑎᒃᑯᐊᖅᓯᓗᓂᑦ ᐅᖃᐅᓯᕐᓄᑦ ᑭᒡᒐᖅᑐᖅᑎᒥᑦ; ᑖᓐᓇ ᐃᓂᖓ ᐃᓚᒋᔭᐅᖃᑕᐅᓂᕋᙱᓚᕗᑦ 

ᐊᕐᕕᓂᓕᖕᓂᑦ ᐃᖅᑲᓇᐅᔮᖑᔪᓂᑦ.  

ᐃᖅᑲᓇᐃᔮᑦ ᒪᑯᐊᖑᕗᑦ: 

 ᑐᑭᒧᐊᒃᑎᑦᑎᔨ ᖃᓄᖅᑑᕈᑎᒃᓴᓄᑦ ᐸᕐᓇᐅᑎᖃᕐᓂᖅ ᐊᒻᒪ ᐊᑐᐊᒐᕐᓄᑦ (ᐃᖅᑲᓇᐃᔮᓪᓚᕆᒃ) 

 ᐊᐅᓚᑦᑎᔨ, ᑐᓴᐅᒪᔪᓕᕆᓂᕐᒧᑦ (ᐃᖅᑲᓇᐃᔮᓪᓚᕆᒃ) 

 ᐃᓄᒃᑑᖅᑐᓂᒃ ᖃᐅᔨᓴᖅᑎ (ᐃᖅᑲᓇᐃᔮᓪᓚᕆᒃ) 

 ᐅᐃᕖᖅᑑᖅᑐᓂᒃ ᖃᐅᔨᓴᖅᑎ (ᐃᖅᑲᓇᐃᔮᓪᓚᕆᒃ) 

 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒧᑦ ᑐᓴᐅᒪᔪᓕᕆᔨ (ᐃᖅᑲᓇᐃᔮᓪᓚᕆᒃ)  

 ᓯᕗᓕᖅᑎᐅᑉ ᐃᑲᔪᖅᑎᖓ (ᐃᖅᑲᓇᐃᔮᓪᓚᕆᒃ) 

ᕖᕝᕗᐊᕆ, 2023 ᑎᑭᖦᖢᒍ ᐃᖅᑲᓇᐃᔮᑦ ᐃᓐᓄᒃᓯᒪᓚᐅᖅᑐᑦ:  

 ᑐᑭᒧᐊᒃᑎᑦᑎᔨ ᖃᓄᖅᑑᕈᑎᒃᓴᓄᑦ ᐸᕐᓇᐅᑎᖃᕐᓂᖅ ᐊᒻᒪ ᐊᑐᐊᒐᕐᓄᑦ (ᐃᖅᑲᓇᐃᔮᓪᓚᕆᒃ) 

 ᓯᕗᓕᖅᑎᐅᑉ ᐃᑲᔪᖅᑎᖓ (ᐃᖅᑲᓇᐃᔮᓪᓚᕆᒃ) 

 ᐅᐃᕖᖅᑑᖅᑐᓂᒃ ᖃᐅᔨᓴᖅᑎ (ᐃᖅᑲᓇᐃᔮᓪᓚᕆᒃ) 

 

ᕖᕝᕗᐊᕆ, 2023 ᑎᑭᖦᖢᒍ, ᐱᖓᓱᑦ ᐃᖅᑲᓇᐃᔮᑦ ᐃᓄᖃᓚᐅᙱᑦᑐᑦ: 

 ᐊᐅᓚᑦᑎᔨ, ᑐᓴᐅᒪᔪᓕᕆᓂᕐᒧᑦ, ᐊᒻᒪᓗ  

 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᑐᓴᐅᒪᖃᑦᑕᐅᑎᔪᓕᕆᔨ 

 ᐃᓄᒃᑑᖅᑐᓂᒃ ᖃᐅᔨᓴᖅᑎ (ᐃᖅᑲᓇᐃᔮᓪᓚᕆᒃ) 

 

ᑭᓯᐊᓂᓕ, ᐃᓄᒃᑑᖅᑐᓂᒃ ᖃᐅᔨᓴᖅᑎ ᐃᖅᑲᓇᐃᔮᖅᑖᕆᔭᐅᕙᓪᓕᐊᓕᖅᑐᖅ, ᐊᐱᖅᓱᖃᑦᑕᓚᐅᖅᖢᑎᒃ, ᐱᔭᕇᖅᓯᓇᓱᐊᓕᖅᑐᑦ 

ᐃᖅᑲᓇᐃᔮᖅᑖᖅᑎᑦᑎᓂᕐᒥᑦ.  

ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ ᐱᕙᒌᔭᐅᑎ  

ᑲᓇᑕᐅᑉ ᒐᕙᒪᒃᑯᖏᑦ ᑭᒡᓕᓯᓂᐊᖅᓯᒪᔭᒥᖕᓂᒃ ᐅᓂᒃᑳᓕᐅᖅᓯᒪᖕᒪᑕ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᓕᒫᖏᑕ ᐅᓄᕐᓂᖏᑦ 

ᕿᒥᕐᕈᔭᐅᓪᓗᑎᒃ ᐃᓚᒋᓪᓗᓂᐅᒃ ᓄᑖᒥᒃ ᐊᒃᓱᕉᑎᖃᕐᓂᕐᒧᑦ ᐱᓂᐊᕐᓂᕋᖅᓯᒪᓪᓗᑎᒃ ᑮᓇᐅᔭᓂᒃ ᐊᑐᓕᖅᑎᑦᑎᔾᔪᑎᒃᓴᓂᒃ ᓄᓇᕗᒻᒧᑦ. 

ᓄᓇᕗᑦ ᒐᕙᒪᖓ ᓇᓕᒧᖓᓂᒃ ᕿᒥᕐᕈᓂᖃᖅᓯᒪᒋᕗᑦ ᓄᓇᑖᕐᕕᒋᔭᒥ ᐃᖅᑲᓇᐃᔭᖅᑏᑦ ᐅᓄᕐᓂᖏᑦ ᕿᒥᕐᕈᔭᐅᓪᓗᑎᒃ 

ᕿᒥᕐᕈᔭᐅᔪᐃᓪᓗ ᐃᓗᓕᖏᑦ ᓇᓗᓇᐃᔭᖅᓯᒪᐅᑦᑎᐊᖅᖢᑎᒃ ᖃᓄᐃᑦᑐᓂᒃ ᐃᖅᑲᓇᐃᔮᖃᐅᕐᒪᖔᕐᒥ. ᑕᒪᒃᑯᐊ ᑐᓴᖅᑕᐅᔪᑦ 

ᐸᕐᓇᐅᑎᓕᐅᕈᓐᓇᖅᓯᔾᔪᑎᒋᓚᐅᖅᐸᕗᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ 2023−ᒧᑦ, ᑕᒪᓐᓇ ᑕᐃᒪ 

ᐃᑲᔫᑎᖃᓪᓗᐊᖅᐳᖅ ᐅᓄᖅᓯᒋᐊᖅᑎᑦᑎᓗᓂ ᐃᓄᐃᑦ ᐃᓄᒋᐊᖕᓂᖏᑦ ᑭᒡᒐᖅᑐᖅᑕᐅᓂᖅᓴᐅᓕᕐᓗᑎᒃ.    

2021-2022-ᒥᑦ, ᐅᖃᐅᓯᓕᕆᓂᕐᒧᑦ ᐊᒡᓚᒡᕕᒃ ᓄᓇᕗᒻᒥ ᓯᕗᓪᓕᖅᐹᖑᔪᒥᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑎᒥᒃ 

ᐸᕐᓇᐅᑎᓕᐅᖅᓯᒪᖕᒪᑕ (ᑕᑯᓗᒍ ᐃᓚᒋᐊᕈᑎᖓ) ᐊᑐᓕᖅᑎᑦᑎᓂᐊᕐᓂᕐᒥᓂᒃ ᓇᓗᓇᐃᔭᖅᓯᒪᓪᓗᑎᒃ. ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑏᑦ ᐃᓚᖃᖅᐳᑦ ᓇᐃᒡᓕᒋᐊᖅᓯᒪᔪᒥᒃ ᐱᓕᕆᐊᖃᕐᓂᕐᒧᑦ ᐱᕙᒌᔭᐅᑎᒥᒃ ᓴᖅᑭᔮᓕᖅᑎᑦᑎᔪᒪᓪᓗᓂ 

ᒪᐅᖓᑦᑎᐊᖅ ᐊᕗᖓᑲᓪᓛᕐᔪᒡᓗ ᑐᕌᕆᔭᐅᔪᓄᑦ.    

6.  ᐱᓕᕆᕝᕕᐅᔫᑉ ᐋᖅᑭᒃᓯᒪᓂᖓ 

 

 

 

  
 

 

  

 

  

 
ᓄᓇᕗᒻᒥ ᐅᖃᐅᓯᕐᓄᑦ ᑲᒥᓯᓇ 

 

ᓯᕗᓕᖅᑎᐅᑉ ᐃᑲᔪᖅᑎᐊ 

 

ᓯᕗᓕᖅᑎᓄᑦ ᐃᑲᔪᖅᑎ 

 

ᓯᕗᓕᖅᑎᓄᑦ ᐃᑲᔪᖅᑎ 

 

ᐅᐃᕖᑑᖅᑐᓂᒃ ᖃᐅᔨᓴᖅᑎ − ᐅᐃᕖᑑᑦ  
 

ᐃᓄᒃᑑᖅᑐᓂᒃ ᖃᐅᔨᓴᖅᑎ − ᐃᓄᒃᑐᑦ  

ᑐᑭᒧᐊᒃᑎᑦᑎᔨ, ᖃᓄᖅᑑᕈᑎᒃᓴᑦ ᐸᕐᓇᐅᑎᖏᓐᓄᑦ 

ᐊᒻᒪ ᐊᑐᐊᒐᕐᓄᑦ 

 

ᓯᕗᓕᖅᑎᓄᑦ ᐃᑲᔪᖅᑎ  

 

ᓯᕗᓕᖅᑎᓄᑦ ᐃᑲᔪᖅᑎ  

 

 

ᐊᐅᓚᑦᑎᔨ, ᑐᓴᐅᒪᔪᓕᕆᓂᕐᒧᑦ 

 

 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 

ᑐᓴᐅᒪᖃᑦᑕᐅᑎᔪᓕᕆᔨ 

7. ᐱᖁᔭᒃᓴᓕᕆᔨᒃᑯᑦ 

 

ᓄᓇᕗᒻᒥ, ᒪᕐᕉᖕᓂᒃ ᐅᖃᐅᓯᕐᓄᑦ ᐱᖁᔭᖅᑕᖃᖅᐳᖅ, ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ ᐊᒻᒪ ᐃᓄᐃᑦ ᐅᖃᐅᓯᖓᑕ 

ᓴᐳᒻᒥᔭᐅᓂᖓᓄᑦ ᐱᖁᔭᖅ, ᐱᖓᓱᓂᒡᓗ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᖃᖅᖢᓂ: ᐃᓄᒃᑎᑐᑦ, ᖃᓪᓗᓈᑎᑐᑦ, ᐊᒻᒪᓗ ᐅᐃᕖᑎᑐᑦ. 

ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐱᖁᔭᖅ 

 

ᓄᓇᕗᒻᒥ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᒪᓕᒐᖅ ᐊᖏᖅᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᒻᒥᑦ 2008−ᖑᑎᓪᓗᒍ, ᐄᑉᐳ 1, 

2013−ᒥ ᐊᑐᓕᖅᑎᑕᐅᓚᐅᖅᓯᒪᔪᖅ. ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᐋᖅᑭᒃᓯᓪᓗᓂ ᑐᕌᒐᒃᓴᓂᑦ ᒪᓕᒐᓕᐅᕐᕕᖕᒧᑦ, 

ᐃᖅᑲᑐᐃᕕᖕᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ ᐱᑎᑦᑎᐊᕐᓗᑎᓪᓗ ᑐᓴᒐᒃᓴᓕᕆᓂᕐᒧᑦ ᐱᔨᑦᑎᕋᐅᑎᖏᓐᓄᓪᓗ ᑭᒃᑯᑐᐃᓐᓇᕐᓄᑦ 

ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ.   

 

ᕼᐋᒻᒪᓚᐅᔪᑦ ᑐᓴᐅᒪᑎᑦᑎᖃᑦᑕᕆᐊᖃᕆᕗᑦ ᐱᔨᑦᑎᕋᖃᑦᑕᕆᐊᖃᖅᐳᓪᓗ ᐅᐃᕖᑐᑦ ᖃᓪᓗᓈᑐᓪᓘᓐᓃᑦ ᑐᒃᓯᕋᐅᑕᐅᓪᓚᕆᒃᑯᓂᑦ 

ᐱᔨᑦᑎᕋᐅᑎᓄᑦ ᑐᓴᐅᒪᑎᑦᑎᓂᕐᒧᓪᓗ ᐊᑐᕐᓗᑎᒃ ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓂᑦ. ᓄᓇᕗᑦ ᒐᕙᒪᖓ ᓱᓕ 

ᓇᓗᓇᐃᕈᑎᓕᐅᕆᐊᖃᖅᐳᖅ ᑭᓲᖕᒪᖔᑦ "ᑐᒃᓯᕋᐅᑕᐅᓪᓚᕆᒃᑐᓂᑦ" ᒪᓕᒐᓂᑦ ᐊᑐᐊᒐᓕᐅᕐᓗᑎᒡᓗ ᕼᐋᒻᒪᓚᐅᔪᑦ 

ᐱᔨᑦᑎᕋᕆᐊᖃᕐᓂᖏᓐᓂᑦ ᑐᓴᐅᒪᑎᑦᑎᔭᕆᐊᖃᕐᓂᖏᓐᓂᓗ ᐅᐃᕖᑐᑦ ᖃᓪᓗᓈᑐᓪᓘᓐᓃᑦ. 

 

ᐱᓕᕆᐊᒃᓴᖃᖅᑐᑦ ᑎᒥᐅᔪᑦ ᐊᑐᕐᓂᐊᖅᑐᒥᒃ ᐊᑐᐃᓐᓇᐅᑎᑦᑎᔭᕆᐊᓕᒃ, ᓇᓗᓇᐃᕆᓗᓂᓗ ᑭᒃᑯᑐᐃᓐᓇᑦ 

ᑐᓴᐅᒪᖃᑎᖃᕈᓐᓇᕐᓂᖏᓐᓂᒃ ᐱᔨᑦᑎᕋᕐᕕᐅᔪᓐᓇᕐᓂᖏᓐᓂᒡᓗ ᐃᓕᓴᕆᔭᐅᓯᒪᔪᖅ ᐅᖃᐅᓯᕐᒥᑦ ᓂᕈᐊᕆᔭᒥᒍᑦ ᑐᑦᑕᕐᕕᖕᒥᑦ 

ᐱᔨᑦᑎᕋᕐᕕᖕᒥᓪᓘᓐᓃᑦ ᑎᑎᕋᕐᕕᖕᒥᑦ. ᑖᓐᓇ ᐱᖃᓯᐅᔾᔨᒋᕗᖅ ᐊᓯᖏᓐᓂᒃ ᑎᑎᕋᕐᕕᖕᓂᑦ ᐊᑐᕐᕕᐅᔪᒪᕙᒃᑐᒥᑦ ᐃᓕᓴᕆᔭᐅᓯᒪᔪᖅ 

ᐅᖃᐅᓯᕐᒥᑦ ᐱᔨᑦᑎᕋᕈᑎᖓᓘᓐᓃᑦ ᒪᓕᒡᓗᒍᑦ (ᑭᒃᑯᑐᐃᓐᓇᕐᓄᑦ ᐊᑦᑕᕐᓇᖅᑕᐃᓕᒪᓂᖅ, ᐅᓗᕆᐊᓇᖅᑐᒧᐊᖅᑕᐃᓕᒪᓂᖅ ᐊᒻᒪᓗ 

ᐋᓐᓂᐊᖃᖅᑕᐃᓕᓂᖅ).  

 

ᐊᑐᓕᖅᑎᑕᐅᓂᖓ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᐅᑉ ᐃᓄᐃᓐᓇᖅᑐᖕᒨᖓᒋᕗᖅ ᑲᒪᒋᔭᖃᕈᑕᐅᔭᕆᐊᖃᖅᖢᓂᑦ ᐅᖃᐅᓯᕐᒧᑦ 

ᓴᖅᑭᑎᑦᑎᑲᓐᓂᕐᓂᕐᒧᑦ ᐊᒻᒪ ᐱᕕᖃᓕᖅᐹᓪᓕᖁᓪᓗᒋᑦ ᒐᕙᒪᐅᑉ ᐱᓕᕆᐊᒃᓴᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ ᖁᕐᓗᖅᑑᕐᒥᐅᑦ 

ᐃᖃᓗᒃᑑᑦᑎᐊᕐᒥᐅᓪᓗ. 

 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᐱᔭᕆᐊᖃᖅᑎᑦᑎᕗᖅ ᒥᓂᔅᑕᒥᑦ ᑲᒪᒋᔭᓕᒃ ᐅᖃᐅᓯᕐᓄᑦ ᑲᒪᒋᔭᖃᖅᑎᐅᓪᓗᓂᑦ 

ᐃᑲᔪᖅᑎᐅᓪᓗᓂᓗ ᐅᖃᐅᓯᕐᓄᑦ ᐱᔨᑦᑎᕋᕈᑕᐅᔭᕆᐊᓕᖕᓂᑦ ᑎᑭᐅᒪᔭᐅᔭᕆᐊᓖᑦ ᓄᓇᕗᒻᒥ ᑎᒥᐅᔪᓂᑦ ᕼᐋᒻᒪᓚᓂᒡᓗ. 

 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ  

 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖓ ᐊᖏᖅᑕᐅᓚᐅᖅᓯᒪᔪᖅ ᓯᑎᐱᕆ 2008, ᐊᑐᓕᓚᐅᖅᖢᓂᑦ 2011. ᔪᓚᐃ 31, 

2017−ᒥᑦ, ᐃᓚᓕᐅᔾᔭᐅᔪᖃᓚᐅᖅᐳᖅ ᐃᓚᒍᑖ 3−ᒥᑦ 5−ᒧ ᐱᖁᔭᕐᒥᑦ ᑲᒪᒋᔭᐅᖁᓪᓗᒍᑦ ᐱᖁᔭᖅ ᐊᑐᕆᐊᖃᕐᓂᖓᓄᑦ 

ᐱᓕᕆᐊᒃᓴᕆᔭᐅᔪᓂᒃ ᓇᖕᒥᓂᖃᖅᑎᐅᔪᓄᑦ ᐱᖁᔭᖅᑎᒍᑦ. ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᐊᑑᑎᖃᕐᓂᐊᖅᑐᖅ 

ᐊᒃᓱᕈᕐᓇᖅᑐᓄᑦ ᑭᐅᔾᔪᑕᐅᓇᓱᒃᑐᖅ ᐃᓄᐃᑦ ᐅᖃᐅᓯᖓᓄᑦ ᐅᖃᓪᓚᓲᓄᓪᓗ ᓴᐳᒻᒥᔭᐅᓇᓱᐊᖅᑐᑦ ᐱᔪᒥᓇᖅᑎᓪᓗᒍᓗ 

ᐊᑐᖅᑕᐅᓂᖓ, ᐃᑲᔪᖅᑐᐃᕗᕐᓗ ᓄᓇᕗᒻᒥᐅᑦ ᐃᓄᖏᓐᓂᑦ. ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐱᔪᓐᓇᐅᑎᖃᖅᑎᑦᑎᕗᖅ ᐃᓕᓐᓂᐊᕈᓐᓇᕐᓂᕐᒧᑦ ᐃᓄᐃᑦ ᐅᖃᐅᓯᖓᓂ, ᐸᐸᑦᑎᓪᓗᓂᑦ ᓄᓇᕗᒻᒥ ᒐᕙᒪᒥ ᐃᖅᑲᓇᐃᔭᖅᑎᓂᒃ 

ᐃᖅᑲᓇᐃᔭᕈᒪᕙᒃᑐᓄᑦ ᐃᓄᐃᑦ ᐅᖃᐅᓯᖓᒍᑦ, ᓇᓗᓇᐃᔭᐃᓪᓗᓂᓗ ᐱᓕᕆᐊᒃᓴᕆᔭᐅᔪᓂᒃ ᒐᕙᒪᒥ, ᕼᐋᒻᒪᓚᓂᑦ, 

ᓇᖕᒥᓂᖃᖅᑎᓂᓪᓗ ᐊᒻᒪ ᒐᕙᒪᑐᖃᐅᑉ ᑎᒥᖁᑎᖏᓐᓂ ᖃᐅᑕᒫᖅᓯᐅᑎᓂ ᑐᓴᐅᒪᑎᑦᑎᔾᔪᑏᑦ ᐱᔨᑦᑎᕋᐅᑎᖏᓪᓗ 

ᐊᑐᐃᓐᓇᐅᑎᑕᐅᓗᑎᒃ ᑭᒃᑯᑐᐃᓐᓇᕐᓄᑦ ᐃᓄᐃᑦ ᐅᖃᐅᓯᖓᒍᑦ.  

 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᐱᔭᕆᐊᖃᖅᑎᑦᑎᕗᖅ ᒥᓂᔅᑕᒥᑦ ᑲᒪᒋᔭᓕᒃ ᐊᐅᓚᑦᑎᓂᕐᒧᑦ ᐊᑐᖅᑎᑕᐅᓂᖓᓂ 

ᐊᑐᐊᒐᖏᓐᓂᑦ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᑦ, ᐃᓄᐃᑦ ᐅᖃᐅᓯᖓᓂᑦ ᐱᔪᓐᓇᐅᑎᖃᖅᑎᑕᐅᔪᑦ. 

 

 

 

8.  ᖃᓄᐃᓕᐅᕈᑕᐅᓪᓗᐊᑕᖅᑐᑦ ᐊᒻᒪ ᑮᓇᐅᔭᖅᑐᕈᑎᒃᓴᐃᑦ 

 

ᐃᓕᓴᕆᔭᐅᓯᒪᔪᓄᑦ ᐅᖃᐅᓰᑦ ᐱᖁᔭᖅ ᐱᖓᓲᓕᖓᕗᖅ: ᒪᓕᒐᕐᔪᐊᖅ, ᑐᓴᐅᒪᖃᑦᑕᐅᑎᓂᖅ ᐊᒻᒪ ᐊᑐᐊᒐᓕᕆᓂᖅ, ᐸᕐᓇᐃᓂᖅ 

ᐊᒻᒪ ᖃᐅᔨᓴᕐᓂᖅ. 

8.1. ᐱᖁᔭᒃᓴᓕᕆᔨᒃᑯᑦ   
 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ, ᐸᐸᑦᑎᓂᖅ ᐃᓄᐃᑦ ᐅᖃᐅᓯᖏᑦᑕ ᐱᔪᓐᓇᐅᑎᖏᓐᓂᑦ ᐊᒻᒪ ᓇᓗᓇᐃᕆᓂᖅ 

ᑲᒪᒋᔭᐅᑦᑎᐊᕋᓗᐊᕐᒪᖔᑦ ᐱᑦᑎᐊᖅᑐᒃᑯᑦ ᓈᒻᒪᒃᑐᒃᑯᓪᓗ ᐱᒻᒪᕆᐅᕗᖅ ᐊᒡᓚᒡᕕᐊᑕ ᐃᖏᕐᕋᑦᑎᐊᕐᓂᕆᔭᖓᓄᑦ. ᑎᑎᕋᕐᕕᖓ 

ᐃᑲᔪᖅᑐᐃᕗᖅ ᐃᓕᓴᕆᔭᐅᓯᒪᔪᑦ ᐅᖃᐅᓯᕐᓂᑦ ᐊᑐᖅᐸᒃᑐᓂᑦ ᐃᖅᑲᓇᐃᔭᖅᑐᓂᒡᓗ ᐱᓕᕆᐊᒃᓴᓕᖕᓂᑦ ᑎᒥᐅᔪᓂᑦ 

ᑐᑭᓯᐅᒪᓕᖅᐹᓪᓕᕐᓂᕐᒧᑦ ᐊᑐᖅᑕᐅᔪᓂᒃ, ᐱᔭᐅᔭᕆᐊᓕᖕᓂᑦ ᓂᕆᐅᒋᔭᐅᔪᓂᒡᓗ. ᓇᓗᓇᐃᔭᐅᑏᑦ ᑲᑎᖅᓱᖅᑕᐅᔪᑦ 

ᓇᓗᓇᐃᕈᑕᐅᖃᑦᑕᖅᐳᑦ ᒪᓕᒃᑲᓗᐊᕐᒪᖔᑦ ᒪᓕᒐᕐᓂᑦ. ᑕᐃᒪᐃᓕᐅᕐᓗᒍ, ᑎᑎᕋᕐᕕᖓ ᐃᓄᖕᓄ ᓇᓗᓇᐃᕆᕗᖅ 

ᖃᐅᔨᒪᓕᖅᑎᑦᑎᕚᓪᓕᖅᖢᓂᓗ ᐊᑐᕈᓐᓇᕐᓂᕐᒥᑦ ᐅᖃᐅᓯᖅ ᐃᓕᓴᕆᔭᐅᓯᒪᔪᕐᒥᑦ ᓂᕈᐊᕆᔭᒥᖕᓂᑦ ᖃᐅᑕᒫᖅ ᐃᓅᓯᕐᒥᖕᓂᑦ. 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓ ᓂᕆᐅᒋᔭᖃᖅᐳᖅ ᐱᓕᕆᐊᒃᓴᖃᖅᑐᑦ ᑎᒥᐅᔪᑦ ᒪᓕᒐᑎᒍᑦ ᑲᒪᒋᔭᒃᓴᓖᑦ ᒪᓕᖕᓂᐊᕐᓂᖏᓐᓂᑦ. 

ᒪᓕᙱᑎᓪᓗᒋᑦ, ᑎᑎᕋᕐᕕᒃ ᐊᑐᕈᓯᖃᖅᐳᑦ ᒪᓕᒃᑎᑦᑎᓇᓱᐊᕐᓂᕐᒥᑦ ᑕᒪᒃᑯᓂᖓ ᐱᓕᕆᐊᒃᓴᕐᓂᑦ ᐊᒻᒪ, ᑕᐃᒪᐃᓕᐅᖅᑎᓪᓗᒋᑦ; 

ᓇᓗᓇᐃᕆᕗᖅ ᐱᔪᓐᓇᐅᑎᒋᔭᐅᔪᖅ ᐅᖃᐅᓯᕐᓄᑦ ᐃᓕᓴᕆᔭᓯᒪᔪᓄᑦ ᐸᐸᑕᐅᓂᖓᓂ.  

8.2. ᑐᓴᒐᒃᓴᓕᕆᓂᖅ 

 

ᐅᖃᐅᓯᕐᓄᑦ ᑲᒥᓯᓇ  ᐃᓕᓴᖅᓯᓯᒪᕗᖅ ᐱᒻᒪᕆᐅᓂᖓᓂ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓂᒃ ᖁᕝᕙᕆᐊᖅᑎᑦᑎᓯᒪᓂᕐᒥᑦ; 

ᐱᓕᕆᐊᒃᓴᕆᕙᖓ ᑐᓴᐅᒪᑎᑦᑎᓂᖅ ᑭᒃᑯᑐᐃᓐᓇᕐᓂᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᑦ ᒥᒃᓵᓄᑦ, ᑐᓴᐅᒪᑎᑦᑎᓂᕐᒥᒡᓗ 

ᐱᓕᕆᐊᒃᓴᓕᖕᓂᑦ ᑎᒥᐅᔪᓂᑦ ᐅᖃᐅᓯᕐᓄᑦ ᑲᒪᒋᔭᕆᐊᖃᖅᑕᖏᓐᓂᑦ ᓄᓇᕗᒻᒥ ᐅᖃᐅᓯᕐᓄᑦ ᒪᓕᒐᕐᔪᐊᑎᒍᑦ.  ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᒡᓚᒡᕕᖓ ᑭᒃᑯᑐᐃᓐᓇᕐᓂᑦ ᑐᓴᐅᒪᑎᑦᑎᓇᓱᐊᕐᓂᖓ ᖃᓄᑯᓘᔭᐅᕗᖅ, ᐱᖃᓯᐅᑎᓪᓗᓂ ᐅᓂᒃᑲᐅᓯᖃᕐᓂᖅ, 

ᑐᑭᓯᒋᐊᖅᑎᑦᑎᓇᓱᐊᕐᓂᖅ, ᓄᓇᓕᖕᓂ ᑐᓴᐅᒪᑎᑦᑎᓂᖅ, ᐱᒡᒍᓴᐅᑎᓂᖅ, ᑐᑭᓯᒋᐊᕈᑎᓕᐅᕐᓂᖅ, ᑲᑎᒪᔪᓄᑦ ᐃᓚᐅᖃᑕᐅᓂᖅ, 

ᐃᖏᕐᕋᑎᑦᑎᓂᕐᓗ ᑎᑎᕋᕐᕕᐅᑉ ᐃᑭᐊᖅᑭᕕᖓᓂ ᐊᒻᒪ ᕙᐃᔅᐳᒃᒥᑦ. 

  

8.3. ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ  

 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᖓ ᕿᒥᕐᕈᓲᖅ, ᖃᐅᔨᓴᖅᐸᒃᖢᓂᑦ ᐊᑐᓕᖁᔨᕙᒃᖢᓂᓗ ᑐᒃᓯᕋᐅᑕᐅᓯᒪᔪᓄᑦ ᐊᒻᒪ ᐱᑕᖄᓂᒃᑐᓄᑦ 

ᐅᖃᐅᓯᕐᓄᑦ ᐊᑐᐊᒐᕐᓂᑦ ᓄᓇᕗᑦ ᑎᒥᖁᑎᖏᓐᓂᑦ, ᕼᐋᒻᒪᓚᓂᑦ, ᓇᖕᒥᓂᖃᖅᑎᓂᑦ ᐊᒻᒪ ᒐᕙᒪᑐᖃᒥᑦ, ᑐᑦᑕᕐᕕᖏᓐᓂᑦ ᐊᒻᒪ 

ᑎᒥᖁᑎᖏᓐᓂᑦ.      

ᐃᓕᑕᕆᔭᐅᓯᒪᔪᕐᓄᑦ ᐅᖃᐅᓯᕐᓄᑦ ᐱᖁᔭᖅ 

ᒪᓕᒡᓗᒍᑦ ᐱᖁᔭᖅ, ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᓄᑦ ᐃᓱᒫᓘᑕᐅᔪᑦ ᓄᓇᕗᒻᒥ ᑎᒥᐅᔪᒥᑦ ᕼᐋᒻᒪᓚᒥᒡᓗ ᐅᖃᐅᓯᐅᔪᓐᓇᖅᑐᑦ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓄᑦ ᐃᓄᒥᙶᕐᓗᓂᑦ, ᑭᒡᒐᖅᑐᖅᑕᐅᓗᓂᓘᓐᓃᑦ ᐃᓄᒃ, ᐊᑕᐅᓯᐅᙱᑦᑐᑦ ᐅᕝᕙᓘᓐᓃᑦ 

ᓄᓇᓕᖕᓂᑦ. ᑭᒃᑯᑐᐃᓐᓇᕐᓂᑦ ᐃᓚᒋᔭᐅᖃᑕᐅᔪᑦ ᐱᔨᑦᑎᕋᖅᑕᐅᙱᒃᑯᑎᒃ ᑐᓴᐅᒪᑎᑕᐅᙱᒃᑯᑎᒡᓗ ᐃᓕᓴᕆᔭᐅᓯᒪᔪᖅ 

ᐅᖃᐅᓯᕐᒥᑦ ᓂᕈᐊᕆᔭᒥᒍᑦ, ᒪᓕᒡᓗᒍ ᐃᓚᒍᑖ 11 ᐊᒻᒪᓗ 12 ᐱᖁᔭᕐᒥᑦ, ᐅᖃᐅᓯᕐᒧᑦ ᐱᔪᓐᓇᐅᑎᒋᔭᐅᔪᓄᑦ ᐃᓱᒫᓗᑕᐅᔪᑦ 

ᐊᑐᖅᐳᑦ.  

 

ᐃᓱᒫᓘᑕᐅᔪᑦ ᑐᓐᓂᖅᑯᑕᐅᔪᓐᓇᖅᑐᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓄ ᓇᓕᐊᖕᓂᑐᐃᓐᓇᖅ ᐃᒪᐃᑦᑐᖃᖅᑎᓪᓗᒍᑦ: 

 

 ᖃᓄᐃᑦᑑᓂᖓ ᐃᓕᓴᕆᔭᐅᓯᒪᔪᖅ ᐅᖃᐅᓯᐅᑉ ᐃᓕᓴᕆᔭᐅᓯᒪᙱᒃᑯᓂ 

 ᐊᑐᖅᑕᐅᓂᖓ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᐅᑉ, ᓇᓕᐊᒡᓘᓐᓃᑦ ᐱᖁᔭᖅ ᐊᑐᐊᒐᕐᓘᓐᓃᑦ ᐊᒃᑑᑎᓯᒪᔪᖅ 

ᖃᓄᐃᑦᑑᓂᖓᓄ, ᐊᑐᕐᓂᕐᒧᑦ ᓴᐳᒻᒥᓂᕐᒧᓪᓘᓐᓃᑦ ᐃᓕᓴᕆᔭᐅᓯᒪᔪᖅ ᐅᖃᐅᓯᕐᒥᑦ ᒪᓕᒃᑕᐅᓐᓂᙱᒃᑯᓂ 

 ᑐᕌᕆᔭᖓ ᐱᔾᔪᑎᖓᓗ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᐅᑉ ᒪᓕᒃᑕᐅᓯᒪᙱᒃᑯᑎᒃ 

 

 

ᐅᖃᐅᓯᕐᓄᑦ ᑲᒥᓯᓇ  ᓇᖕᒥᓂᖅ ᐱᒋᐊᕐᓗᓂ, ᑐᒃᓯᕋᐅᑕᐅᒍᓂᓘᓐᓃᑦ ᓄᓇᕗᒻᒥ ᑎᒥᐅᔪᒥᑦ, ᕼᐋᒻᒪᓚᒥᑦ, ᒪᓕᒐᓕᐅᖅᑎᒥᑦ 

ᑲᑎᒪᔨᕋᓛᒥᒡᓘᓐᓃᑦ ᒪᓕᒐᓕᐅᕐᕕᖕᒥᑦ, ᖃᐅᔨᓴᓕᕈᓐᓇᖅᑐᖅ ᐃᓱᒫᓘᑕᐅᔪᒥᒃ ᑐᓂᔭᐅᓚᐅᙱᒃᑲᓗᐊᕐᓗᓂ ᑭᓇᑐᐃᓐᓇᕐᒥᑦ.  

 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

ᐱᖁᔭᖅ ᐱᓕᕆᐊᒃᓴᖃᖅᑎᑦᑎᕗᖅ ᒐᕙᒪᒥ ᖃᓄᐃᓕᐅᕈᑎᖃᕆᐊᖃᖃᑦᑕᖅᖢᓂᑦ ᓴᐳᒻᒥᓇᓱᐊᕐᓂᕐᒧᑦ ᐃᓄᐃᑦ ᐅᖃᐅᓯᖓᓂᑦ. 

ᐃᓚᖃᖅᑐᖅ: 

 ᐃᓕᓐᓂᐊᕐᓂᓕᕆᓂᕐᒧᑦ ᐱᔪᓐᓇᐅᑏᑦ, ᐱᖃᓯᐅᑎᓪᓗᓂᑦ ᐃᓕᓐᓂᐊᓕᓵᖅᑐᓄᑦ ᐃᓕᓐᓂᐊᕈᑎᑦ, ᐃᓄᐃᑦ ᐅᖃᐅᓯᖓᓂᑦ 

ᐃᓕᓐᓂᐊᕐᓂᖅ ᐊᒻᒪᓗ ᐃᓐᓇᕐᓄᑦ ᐅᖃᕆᐅᖅᓴᓂᖅ ᐱᔪᓐᓇᖅᓯᕚᓪᓕᕐᓂᕐᓗ 

 ᐃᖅᑲᓇᐃᔭᕈᓐᓇᕐᓂᖅ ᐃᓄᐃᑦ ᐅᖃᐅᓯᖓᓂᑦ ᐊᑐᕐᓗᓂᑦ ᓄᓇᕗᒻᒥ ᑎᒥᐅᔪᓂᑦ 

 ᐱᓕᕆᐊᒃᓴᖃᖅᐳᑦ ᕼᐋᒻᒪᓚᒃᑯᑦ ᐊᒻᒪᓗ ᓇᖕᒥᓂᖃᖅᑎᐅᔪᑦ ᑭᒃᑯᑐᐃᓐᓇᕐᓄᓪᓗ ᑎᒥᐅᔪᑦ, ᐱᖃᓯᐅᑎᓪᓗᒋᑦ ᒐᕙᒪᑐᖃᒃᑯᑦ 

ᓄᓇᕗᓪᓗ ᑎᒥᖁᑎᖏᑦ, ᐱᔨᑦᑎᕋᕆᐊᖃᕐᓗᑎᒃ ᑐᓴᐅᒪᑎᑦᑎᔭᕆᐊᖃᕐᓗᑎᒡᓗ ᐃᓄᐃᑦ ᐅᖃᐅᓯᖓᒍᑦ 

 

ᖃᐅᔨᓴᖅᐸᓪᓕᐊᓂᖅ 

ᑕᒪᒃᑯᐊ ᒪᓕᒐᕐᓂᑦ ᒪᓕᒋᑦᑕᕆᐊᓖᑦ ᑎᒥᐅᔪᑦ ᒪᓕᒃᑲᓗᐊᕐᒪᖔᑕ ᐅᖃᐅᓯᕐᒧᑦ ᐱᖁᔭᕐᒥᑦ, ᑖᓐᓇ ᐊᒡᓚᕝᕕᐅᔪᖅ 

ᖃᐅᔨᓴᖅᐸᓪᓕᐊᖃᑦᑕᖅᑐᖅ ᐊᑐᐃᓐᓇᐅᓂᖏᓐᓂᑦ ᐅᖃᐅᓰᑦ ᐱᔨᑦᑎᕈᑕᐅᔪᑦ ᐊᒻᒪ ᑐᓴᐅᒪᖃᑦᑕᐅᑎᔾᔪᑕᐅᔪᑦ ᐊᒻᒪ 

ᐊᑐᖅᑕᐅᑎᑦᑏᓐᓇᕐᓗᑎᑦ ᑖᒃᑯᓄᖓ ᒪᓕᒋᐊᓕᓐᓄᑦ ᑎᒥᐅᔪᓄᑦ. ᐊᐱᖅᓲᑏᑦ ᓲᕐᓗ ᐃᕐᖐᓐᓈᖅᑕᐅᒃᑯᓪᓗ ᐅᖄᓚᐅᑎᒃᑯᓪᓗ 

ᑐᓴᒪᐅᖃᑦᑕᐅᑦᑎᔾᔪᑎᑎᒍᑦ ᓇᓗᓇᐃᔭᐃᓂᖅ, ᑎᑎᖅᑲᒃᑯᑦ ᑐᓴᐅᒪᔾᔪᑏᑦ ᐊᒻᒪ ᐃᑭᐊᖅᑭᕕᒃᑯᑦ ᐃᓱᒪᒋᔭᐅᔪᓂᑦ ᐅᓂᒃᑲᐅᓯᐅᔪᑦ 

ᐊᑑᑎᑦᑎᐊᖅᐳᑦ ᐊᑐᒐᒃᓴᑦ ᑲᑎᖅᓱᐃᓂᕐᒧᑦ ᑎᑎᖅᑲᓂᑦ. 

 

ᐃᓗᐃᑦᑐᒥ ᖃᐅᔨᓴᕐᓂᖅ 

ᖃᐅᔨᓴᓕᕈᑎᒃ ᐃᓗᐃᑦᑐᒥᐅᑐᐃᓐᓇᕆᐊᖃᖅᑐᑦ ᒪᓕᙱᓐᓂᐅᔪᖅ ᐅᖃᐅᓯᕐᒧᑦ ᐱᔪᓐᓇᐅᑎᒋᔭᐅᔪᓂᑦ 

ᐊᑲᐅᙱᓕᐅᕈᑎᒻᒪᕆᐅᓂᕋᖅᑕᐅᒍᓂᑦ. ᐃᓗᐃᑦᑐᒥᑦ ᖃᐅᔨᓴᕈᒪᓕᕐᓂᖅ ᑐᙵᕕᖃᕋᔭᖅᐳᖅ ᐊᑕᐅᓯᐅᙱᑦᑐᒥᒃ ᒪᓕᒡᓗᓂ 

ᐊᑲᕆᔭᐅᖏᑦᑐᓂᒃ ᖃᐅᔨᓴᕐᓂᖕᒥᑦ ᑲᓇᑕᒥ, ᓲᕐᓗ:  

 

1. ᐸᕐᓇᐅᑎᒥᒍᑦ ᐱᕕᖃᖅᑎᑦᑎᖏᓗᐊᕐᓂᕐᒧᑦ ᐊᑲᐅᙱᓐᓂᖃᕐᒪᖔᑕ. 

2. ᓴᖅᑭᖃᑦᑕᐃᓐᓇᖅᑐᖅ ᐊᑲᐅᙱᓕᐅᕈᑕᐅᓂᖓᓂᒃ 

3. ᐃᓄᒋᐊᕌᓗᐃᑦ ᐊᑦᑕᕐᓇᖅᑐᒧᑦ ᐊᒃᑐᖅᑕᐅᓂᖃᕈᓐᓇᖅᑑᖕᒪᑕ  

4. ᐃᓱᒫᓘᑕᐅᔪᑦ ᐅᓄᕐᓂᕆᔭᖏᑦᑕᐅᖅ ᐱᒻᒪᕆᐅᖕᒥᔪᖅ ᑐᓴᖅᑕᐅᔪᓂ  

5. ᐊᑐᖁᔭᐅᔪᑦ ᐅᖃᐅᓯᕐᓄᑦ ᑲᒥᓯᓇ ᐅᑉ ᑎᑎᕋᕐᕕᐊᓂ ᓈᓚᒃᑕᐅᓚᐅᙱᒃᑯᑎᒃ  

 

ᐊᑲᕆᔭᐅᖏᑦᑐᓂᒃ ᖃᐅᔨᓴᕐᓂᕐᒧᑦ ᖃᐅᔨᓇᓱᐊᕐᓂᕐᒧᓪᓗ ᐱᓕᒻᒪᒃᓴᕐᓂᖅ 

ᐱᒻᒪᕆᐅᔪᖅ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᐱᓕᕆᕝᕕᖓᓂ ᐃᖅᑲᓇᐃᔭᖅᑐᑦ ᑐᓴᐅᒪᑦᑎᐊᕆᐊᖃᖅᖢᑎᒃ ᓄᑖᓂᒃ 

ᖃᓄᐃᑉᐸᓪᓕᐊᔪᓂᒃ ᖃᐅᔨᒪᓂᖃᖅᐸᒡᓗᑎᒃ ᐅᓐᓂᕐᓗᒍᑕᐅᔪᕕᓂᕐᓄᑦ, ᖃᐅᔨᓴᖅᑎᐅᑉ ᐱᓕᕆᐊᖓᓂᒃ ᐊᒻᒪ 

ᐃᓕᖅᑯᓯᑦᑎᐊᕙᐅᔪᓂᒃ. ᐅᖃᐅᓯᓕᕆᕝᕕᖕᒥᐅᑦ ᐸᕐᓇᒃᓯᒪᔪᑦ ᐱᓕᒻᒪᒃᓴᕐᓂᖃᓛᖅᖢᑎᒃ ᐊᑐᐃᓐᓇᐅᑎᑕᐅᔪᖅ ᔪᐊᒃ 

ᓯᓚᑦᑐᖅᓴᕐᕕᔾᔪᐊᖓᓂ ᐱᓕᒻᒪᒃᓴᐃᔪᖃᕐᓂᐊᕐᒥᔪᖅ ᐊᒻᒪᓗ ᑲᓇᑕᒥ ᑲᑎᒪᔩᑦ ᖃᐅᔨᓴᖅᑎᓄᑦ.  

8.4. ᑮᓇᐅᔭᑦ ᐊᑐᖅᑐᒃᓴᑦ 

ᐅᖃᐅᓯᕐᓄᑦ ᑲᒥᓯᓇ  ᑮᓇᐅᔭᖅᑑᑎᒃᓴᖃᖅᐳᖅ $1,290,000 2023-2024−ᒧᑦ:   

ᑮᓇᐅᔭᑦ ($000) 2022-2023              2023-2024 2024-2025      2025-2026 

ᐊᖏᔪᖅᑲᐅᑎᖃᕐᕕᒃ 

ᐊᐅᓚᑦᑎᕕᒡᓗ 
508 508 508                 508 

ᑐᓴᒐᒃᓴᓕᕆᔨᒃᑯᑦ 159 159       159                159 

ᐊᑐᐊᒐᓕᕆᓂᖅ, 

ᐸᕐᓇᐅᑎᓕᕆᓂᖅ ᐊᒻᒪ 

ᖃᐅᔨᓴᕐᓂᖅ 

623 623 623                 623 

 

ᑲᑎᖦᖢᒋᑦ 

 

1,290 

 

1,290 

 

1,290             1,290 

   

 

 

9.  ᓯᕗᓪᓕᐅᔾᔭᐅᔭᕆᐊᓖᑦ 2022-2023  

 

 ᐱᖁᔭᖅ 

 

 ᐱᕙᒌᔭᕐᓗᒍᑦ ᕿᒥᕐᕈᓂᐊᕐᓂᕐᒧᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᕐᒥᑦ ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 

ᐱᖁᔭᕐᒥᑦ 

ᖃᓄᐃᓕᖓᓕᕐᓂᖓ: ᑲᔪᓯᔪᖅ: ᐊᒡᓚᒡᕕᖓ ᕿᒥᕐᕈᓂᕐᒧᑦ ᑐᓐᓂᖅᑯᑎᓂᐊᖅᑐᑦ ᑲᑎᒪᔨᖏᓐᓄᑦ.  

 

ᑐᓴᒐᒃᓴᓕᕆᔩᑦ  

  

 ᐅᖃᐅᓯᓕᕆᓂᒃᑯᑦ ᐱᔪᓐᓇᐅᑎᖃᕐᓂᕐᒥᒃ ᑐᑭᓯᐅᒪᑎᑦᑎᓇᓱᐊᕐᓂᕐᒧᑦ ᑐᓴᐅᑎᓕᐅᕐᓗᓂ ᖃᓄᐃᑉᐸᓪᓕᐊᖕᒪᖔᓪᓗ 

ᐅᖃᐅᓯᖃᕐᓗᒍᑦ ᒪᓂᓴᐅᑎᒃᓴᒥᒃ  

ᖃᓄᐃᓕᖓᓕᕐᓂᖓ: ᑲᔪᓯᔪᖅ: ᐊᒡᓚᒡᕕᖓ ᐱᓕᕆᐊᖃᖅᑐᖅ ᐅᖃᐅᓯᓕᕆᓂᒃᑯᑦ ᐱᔪᓐᓇᐅᑎᖃᕐᓂᕐᒥᒃ 

ᑐᑭᓯᐅᒪᑎᑦᑎᓇᓱᐊᕐᓂᕐᒧᑦ ᑐᓴᐅᑎᓕᐅᕐᓗᓂ ᒪᓂᓴᐅᑎᒃᓴᒥᒃ. 

 

 ᓴᖅᑮᓗᒍ ᒪᓂᓴᐅᑎᒥᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᑕ ᐱᓕᕆᐊᒃᓴᖏᑦᑕ ᒥᒃᓵᓄᑦ 

ᖃᓄᐃᓕᖓᓕᕐᓂᖓ: ᑲᔪᓯᔪᖅ: ᐊᒡᓚᕝᕕᒃ ᐊᑐᕈᓯᓕᐅᖅᐳᖅ ᒪᓂᓴᐅᑎᓕᐅᕈᑎᒥᒃ ᐅᖃᐅᓯᕐᓄᑦ ᑭᒡᒐᖅᑐᐃᔨᐅᑉ 

ᑎᑎᕋᕐᕕᖓᑦᑕ ᐱᓕᕆᐊᒃᓴᖏᓐᓂᑦ. 

  

 ᑐᓴᐅᒪᑎᓪᓗᒋᑦ ᓇᖕᒥᓂᖃᑎᐅᔪᑦ ᐅᖃᐅᓯᕐᒧᑦ ᒪᓕᒋᐊᓕᖏᓐᓂ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ 

ᐊᒻᒪ ᐃᑲᔪᕐᓗᒋᑦ ᐸᕐᓇᐃᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᒥᖕᓂ ᐊᒻᒪ, 

ᐊᑐᕆᐊᖃᕈᓂ, ᐃᓂᖃᕋᓱᐊᕐᓂᖏᑦ.  

ᖃᓄᐃᓕᖓᓕᕐᓂᖓ: ᑲᔪᓯᔪᖅ: ᐊᒡᓚᒡᕕᒃ ᐱᓕᕆᖃᑎᖃᐃᓐᓇᖅᐳᖅ ᓇᖕᒥᓂᖃᖅᑎᓂᒃ ᓇᓗᓇᐃᕈᒪᓪᓗᑎᒃ 

ᑐᑭᓯᐅᒪᓂᖏᓐᓂᒃ ᐱᓕᕆᐊᒃᓴᖏᑦᑕ ᒥᒃᓵᓄᑦ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ, 

ᐃᑲᔪᕐᓗᒋᓪᓗ ᐃᓄᐃᑦ ᐅᖃᐅᓯᖓᓄᑦ ᐱᕙᒌᔭᐅᑎᒥᖕᓂᑦ ᐃᑲᔪᕆᐊᖃᕌᖓᑕ. 

  

 ᑎᓴᒪᓄᑦ ᓄᓇᓕᖕᓄᙵᐅᓗᑎᒃ ᑐᑭᓯᒋᐊᕈᑎᖃᖅᑎᑦᑎᔪᒪᓗᑎᒃ ᐅᖃᐅᓯᕐᒧᑦ ᐱᔪᓐᓇᐅᑎᑦ ᒥᒃᓵᓄᑦ 

ᖃᓄᐃᓕᖓᓕᕐᓂᖓ: ᑲᔪᓯᔪᖅ: ᐊᒡᓚᒡᕕᒃ ᐋᖅᑭᒋᐊᕆᐊᓕᖕᓂᑦ ᐋᖅᑭᒋᐊᖅᓯᓂᐊᖅᑐᖅ ᑎᓴᒪᓄᑦ 

ᓄᓇᓕᖕᓄᐊᖅᑕᕋᓱᐊᕐᓂᕐᒧᑦ ᑐᑭᓯᒋᐊᖅᑎᑦᑎᔪᒪᓪᓗᑎᒃ ᐅᖃᐅᓯᕐᒧᑦ ᐱᔪᓐᓇᐅᑎᒋᔭᐅᔪᓂᒃ. 

  

 

ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ  

 

 ᐃᖅᑲᓇᐃᔭᕐᕕᒃ ᑭᒡᓕᓯᓂᐊᕐᓗᒍᑦ ᓄᑖᙳᕆᐊᕈᒪᓪᓗᒋᑦ ᐊᑐᒐᒃᓴᑦ, ᐊᑐᐊᒐᑦ ᐊᑐᕈᓰᓪᓗ ᐃᖏᕐᕋᓂᕆᔭᖓᓄᑦ 

ᑎᑎᕋᕐᕕᐅᑉ.  

ᖃᓄᐃᓕᖓᓕᕐᓂᖓ: ᑲᔪᓯᔪᖅ: ᐊᒡᓚᕝᕕᒃ ᑕᒪᑐᒥᖓ ᐱᒋᐊᕐᓂᐊᖅᑐᖅ ᐱᓕᕆᐊᒃᓴᕐᒥᑦ. 

 

 ᓇᐅᑦᑎᖅᓱᕐᓗᒋᑦ ᓄᓇᕗᒻᒥ ᑎᒥᐅᔪᑦ ᐊᑐᕐᓂᕆᔭᖏᑦ ᑲᒥᓯᓇᐅᑉ ᐊᑐᓕᖁᔭᖏᓂᑦ ᐱᔪᓐᓇᐅᑎ ᒥᒃᓵᓄᑦ 

ᐃᖅᑲᓇᐃᔭᕐᕕᖕᒥ ᐃᓄᐃᑦ ᐅᖃᐅᓯᖓᓂ ᐊᑐᕈᓐᓇᕐᓂᕐᒧᑦ 

ᖃᓄᐃᓕᖓᓕᕐᓂᖓ: ᑲᔪᓯᔪᖅ: ᐊᒡᓚᒡᕕᒃ ᐱᓕᕆᖃᑎᖃᐃᓐᓇᖅᐳᖅ ᓄᓇᕗᒻᒥ ᑎᒥᐅᔪᓂᒃ ᓇᓗᓇᐃᕈᒪᓪᓗᑎᒃ 

ᐊᑐᖅᑎᑕᐅᓂᖓᓂᑦ ᑲᒥᓯᓇᐅᑉ ᐊᑐᓕᖁᓯᒪᔭᖏᑦ ᐊᒃᑑᑎᓯᒪᓂᖏᓐᓄᑦ ᐱᔪᓐᓇᐅᑎᒋᔭᐅᔪᓄᑦ 

ᐃᖅᑲᓇᐃᔭᕐᕕᖕᓂᑦ ᐃᓄᒃᑑᖃᑦᑕᕈᓐᓇᕐᓂᖅ 

  

 ᖃᐅᔨᒋᐊᕐᕕᒋᓗᒋᑦ ᐊᑐᓕᖁᔭᐅᓯᒪᔪᑦ ᒥᒃᓵᓄᑦ ᑲᑎᒪᔨᕋᓛᑦ ᑭᒃᑯᑐᐃᓐᓇᕐᓅᖓᔪᑦ ᑮᓇᐅᔭᓄᑦ, ᐃᓛᒃᑰᖅᑐᑦ 

ᑎᑎᕋᖅᑎᓂᑦ ᐊᒻᒪ ᐊᓯᖏᑦ ᑎᒥᐅᔪᓂᑦ 

ᖃᓄᐃᓕᖓᓕᕐᓂᖓ: ᑲᔪᓯᔪᖅ: ᑖᓐᓇ ᐱᓕᕆᐊᒃᓴᐅᖏᓐᓇᖅᐳᖅ ᑲᒥᓯᓇᐅᑉ ᐊᒡᓚᒡᕕᐊᑕ 

ᐱᓕᕆᐊᕇᓐᓇᕐᓂᐊᖅᖢᓂᐅᒃ ᓇᓗᓇᐃᕈᒪᓪᓗᑎᒃ ᐊᑐᓕᖁᔭᐅᔪᓕᒫᑦ ᕿᒥᕐᕈᔭᐅᒐᓗᐊᕐᒪᖔᑦ 

ᑲᑎᑕᐅᑦᑎᐊᕋᓗᐊᕐᒪᖔᓪᓗ. 

  

 ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᕐᓗᓂ ᐊᒻᒪ ᐱᓕᒻᒪᒃᓴᕆᐊᓖᑦ ᐱᒋᐊᖅᑎᑕᐅᕙᒡᓗᑎᒃ 

 ᖃᓄᐃᓕᖓᓕᕐᓂᖓ: ᑲᔪᓯᔪᖅ: ᐃᖅᑲᓇᐃᔭᖅᑎᓂᒃ ᐱᓕᒻᒪᒃᓴᐃᖃᑦᑕᕐᓂᖅ ᐱᒻᒪᕆᐅᕗᖅ ᐊᒡᓚᒡᕕᖕᒧᑦ. ᐊᒡᓚᒡᕕᒃ 

ᐱᓕᒻᒪᒃᓴᐃᖃᑦᑕᐃᓐᓇᕐᓂᐊᖅᑐᖅ ᐃᖅᑲᓇᐃᔭᖅᑎᓪᓗ ᐃᓚᐅᖁᔭᐅᕙᒡᓗᑎᒃ ᐊᓯᖏᓐᓂᒃ ᐱᓕᒻᒪᒃᓴᐅᑎᓂᒃ 

ᐃᑲᔫᑎᓇᔭᖅᑐᓂᒃ ᐊᒡᓚᒡᕕᐅᑉ ᓯᕗᒻᒧᐊᒍᑎᖓᓄᑦ. 

  

  

10.  ᓯᕗᓪᓕᐅᔾᔭᐅᔭᕆᐊᓖᑦ 2023-2024  

  

ᑐᓴᒐᒃᓴᓕᕆᔩᑦ  

 ᐅᖃᐅᓯᓕᕆᓂᒃᑯᑦ ᐱᔪᓐᓇᐅᑎᖃᕐᓂᕐᒥᒃ ᑐᑭᓯᐅᒪᑎᑦᑎᓇᓱᐊᕐᓂᕐᒧᑦ ᐱᔭᕇᕐᓗᒍᑦ ᒪᓂᓴᐅᑎᒃᓴᖅ  

 ᒪᓂᓴᐅᑎ ᐱᔭᕇᕐᓗᒍᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᑕ ᐱᓕᕆᐊᒃᓴᖏᑦᑕ ᒥᒃᓵᓄᑦ  

 ᐱᓕᕆᖃᑎᒌᓐᓇᕐᓗᒋᑦ ᓇᖕᒥᓂᖃᑎᐅᔪᑦ ᐊᒻᒪ ᒐᕙᒪᑐᖃᒃᑯᑦ, ᑐᑦᑕᕐᕕᖏᑦ ᑎᒥᖁᑎᖏᓪᓗ ᐅᖃᐅᓯᕐᒧᑦ 

ᒪᓕᒋᐊᓕᖏᓐᓂ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ ᐊᒻᒪ ᐃᑲᔪᕐᓗᒋᑦ ᐸᕐᓇᐃᓂᕐᒧᑦ 

ᐊᑐᓕᖅᑎᑦᑎᓂᕐᒧᓪᓗ ᐃᓄᐃᑦ ᐅᖃᐅᓯᖓᓄᑦ ᐸᕐᓇᐅᑎᒥᖕᓂ ᐊᒻᒪ, ᐊᑐᕆᐊᖃᕈᓂ, ᐃᓂᖃᕋᓱᐊᕐᓂᖏᑦ  

 ᓄᓇᕗᒻᒥ ᓄᒃᑕᕐᓂᕐᒧᑦ ᐱᕙᒌᔭᐅᑏᑦ ᐱᔭᕇᖅᑕᐃᓐᓇᕆᓗᒋᑦ. 

 ᑲᒪᒋᔭᐃᓐᓇᕆᓗᒋᑦ ᓴᖅᑭᑕᐅᓯᒪᔪᑦ ᖃᓄᐃᔾᔪᑕᐅᔪᑦ ᑕᑯᔭᐅᓯᒪᔪᓪᓗ ᓄᓇᓕᖕᓂ ᐳᓚᕋᖅᑎᓪᓗᒋᑦ ᐊᒃᑑᑎᓯᒪᓂᖓᓄᑦ 

ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒥᑦ ᐊᒻᒪᓗ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᕐᒥᑦ.  

  

ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ  

 ᐱᔭᕇᕐᓗᒍᑦ ᐃᖅᓇᐃᔭᕐᕕᖕᒥ ᑭᒡᓕᓯᓂᐊᕐᓂᐅᔪᖅ ᐊᑐᒐᒃᓴᓂᑦ ᓄᑖᙳᕆᐊᕈᑎᓄᑦ ᐊᑐᐊᒐᕐᓂᑦ ᐊᑐᕈᓯᕐᓂᒡᓗ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ 

 ᓇᐅᑦᑎᖅᓱᐃᓐᓇᕐᓗᒋᑦ ᓄᓇᕗᒻᒥ ᑎᒥᐅᔪᑦ ᐅᖃᐅᓯᒃᑯᑦ ᐱᔨᑦᑎᕋᐅᑎᖏᑦ ᑎᑎᖅᑲᒃᑯᑦ ᑐᓴᐅᒪᖃᑎᒌᖕᓂᒃᑯᑦ 

ᕿᒥᕐᕈᓂᕐᒥᑦ  

 ᓇᐅᑦᑎᖅᓱᕐᓗᒋᑦ ᓇᖕᒥᓂᖃᖅᑎᐅᔪᑦ ᐊᒻᒪ ᒐᕙᒪᑐᖃᐅᑉ ᐅᖃᐅᓯᒃᑯᑦ ᐱᔨᑦᑎᕋᐅᑎᖏᑦ ᐊᐱᖅᓲᑎᒃᑯᑦ  

 ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᐃᓐᓇᕐᓗᒍᑦ ᐊᒻᒪ ᐱᓕᒻᒪᒃᓴᕆᐊᓖᑦ ᐱᒋᐊᖅᑎᑕᐅᕙᒡᓗᑎᒃ  

 

 

 

11.  ᓯᕗᓪᓕᐅᔾᔭᐅᔭᕆᐊᓖᑦ 2024-2025  

  

ᑐᓴᒐᒃᓴᓕᕆᔩᑦ  

  

 ᑐᓴᐅᒪᑎᑦᑎᓗᒍᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᑦ ᒥᒃᓵᓄᑦ ᐅᓄᖅᑐᓕᐅᖅᓯᒪᔪᒃᑯᑦ ᓲᕐᓗ ᐅᖃᓕᒫᒐᕋᓛᑦ 

ᐊᑭᓐᓇᕐᒥᐅᓪᓗ ᓄᓇᕗᒻᒥᐅᓄᑦ 

 ᑲᔪᓯᓗᓂᑦ ᐅᖃᖃᑎᒌᖃᑦᑕᕐᓂᖅ ᐱᕙᓪᓕᐊᑎᑦᑎᓇᓱᐊᕐᓂᕐᒧᑦ ᑐᓴᐅᒪᔪᓕᕆᓂᕐᒧᑦ ᐅᐸᓗᖓᐃᔭᐅᑎᒥᒃ 

 

 

 ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ  

  

 ᓇᐅᑦᑎᖅᓱᕐᓗᒋᑦ ᓄᓇᕗᒻᒥ ᑎᒥᐅᔪᑦ ᐅᖃᐅᓯᒃᑯᑦ ᐱᔨᑦᑎᕋᕈᑎᖏᑦ ᑎᑎᕋᖅᓯᒪᔪᒃᑯᑦ ᑐᓴᐅᒪᖃᑎᖃᕐᓂᒃᑯᑦ 

ᓇᐅᑦᑎᖅᓱᕈᓯᕐᒥᑦ ᓇᖕᒥᓂᖃᖅᑎᓄᑦ ᐅᖃᐅᓯᒃᑯᑦ ᐱᔨᑦᑎᕋᕈᑎᖏᓐᓂᒃ ᐊᐱᖅᓲᑎᒃᑯᑦ  

 ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᖃᑦᑕᐃᓐᓇᕐᓗᒍᑦ ᐊᒻᒪ ᐱᓕᒻᒪᒃᓴᕆᐊᓖᑦ ᐱᒋᐊᖅᑎᑕᐅᕙᒡᓗᑎᒃ 

 ᓱᖏᐅᓯᓴᕈᑎᓕᐅᕐᓗᒍᑦ ᐃᖅᑲᓇᐃᔭᓕᓵᖅᑐᓄᑦ  

12.  ᓯᕗᓪᓕᐅᔾᔭᐅᔭᕆᐊᓖᑦ 2025-2026  

 

ᑐᓴᒐᒃᓴᓕᕆᔩᑦ  

 

 ᑐᓴᐅᒪᔪᓕᕆᓂᕐᒧᑦ ᐅᐸᓗᖓᐃᔭᐅᑎᓕᐅᕐᓗᑎᒃ  

 ᐅᔾᔨᕆᔭᐅᓕᖅᑎᑉᐸᓪᓕᐊᖏᓐᓇᕐᓗᒍᑦ ᐅᖃᐅᓯᕐᓄᑦ ᐱᔪᓐᓇᐅᑎᒋᔭᐅᔪᑦ ᓄᓇᕗᒻᒥᐅᓄᑦ ᓈᓚᐅᑎᒃᑯᑦ ᖃᕆᓴᐅᔭᒃᑯᓪᓗ 

 ᐅᔾᔨᕆᔭᐅᓕᖅᑎᑦᑎᕚᓪᓗᕈᑎᓂᒃ ᓴᖅᑮᓗᒍᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᑕ ᒥᒃᓵᓄᑦ ᓄᓇᕗᒻᒥᐅᓄᑦ 

 

 

ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ 

 

 ᐃᖅᑲᓇᐃᔭᕐᕕᖕᒥ ᐊᑐᕈᓯᕐᓄᑦ ᐃᖏᕐᕋᓂᕐᒧᓪᓗ ᐃᑲᔫᑏᑦ ᐱᔭᕇᕐᓗᒋᑦ 

 ᓱᖏᐅᓯᓴᐃᔾᔪᑎ ᐱᔭᕇᕐᓗᒍᑦ 

13. ᑮᓇᐅᔭᑦ ᐊᑐᖅᑐᒃᓴᑦ 2023-2026                   

  

 

 

 

                  

ᐱᓕᕆᐊᒃᓴᑦ ᓇᐃᒡᓕᒋᐊᖅᓯᒪᔪᖅ 
2022-2023 2023-2024 2024 – 2025 2025 – 2026 

ᑮᓇᐅᔭᑦ ᐊᑐᖅᑐᒃᓴᑦ ᐱᕙᒌᔭᖅᓯᒪᔪᑦ ᐱᕙᒌᔭᖅᓯᒪᔪᑦ ᐱᕙᒌᔭᖅᓯᒪᔪᑦ 

  

$0 

ᐃᖅᑲᓇ

ᐃᔮᑦ 

ᐊᕐᕌᒍᑉ 

ᐃᓗᐊᓂ 

$0 

ᐃᖅᑲ

ᓇᐃᔮ

ᑦ 

ᐊᕐᕌᒍ

ᑉ 

ᐃᓗᐊ

ᓂ 

$0 

ᐃᖅᑲ

ᓇᐃᔮ

ᑦ 

ᐊᕐᕌ

ᒍᑉ 

ᐃᓗ

ᐊᓂ 

$0 

ᐃᖅᑲ

ᓇᐃ

ᔮᑦ 

ᐊᕐᕌ

ᒍᑉ 

ᐃᓗ

ᐊᓂ 

ᐊᖏᔪᖅᑲᐅᑎᖃᕐᕕᒃ ᐊᐅᓚᑦᑎᕕᒡᓗ 

ᑮᓇᐅᔭᓕᐊᖅ 280 2 280 2 280 2 280 2 

 

ᐊᐃᑦᑑᑏᑦ ᐊᒻᒪ ᐃᑲᔫᑏᑦ 
— 

  
— 

  
— 

  
— 

 
 

ᐊᓯᖏᑦ ᐊᐅᓚᑕᐅᓂᖏᓐᓄᑦ 

ᑲᒪᒋᔭᐅᖏᓐᓇᕆᐊᖃᖅᑐᓪᓗ 

228 

  

228 

  

228 

  

228 

 

ᑲᑎᒋᐊᕐᖓᖅᖢᒋᑦ 508   508   508   508  

ᑐᓴᒐᒃᓴᓕᕆᓂᖅ 

ᑮᓇᐅᔭᓕᐊᖅ 129 1 129 1 129 1 129 1 

 

ᐊᐃᑦᑑᑏᑦ ᐊᒻᒪ ᐃᑲᔫᑏᑦ 
— 

  
— 

  
— 

 
— 

  
 

ᐊᓯᖏᑦ ᐊᐅᓚᑕᐅᓂᖏᓐᓄᑦ 

ᑲᒪᒋᔭᐅᖏᓐᓇᕆᐊᖃᖅᑐᓪᓗ 

30 

  

30 

  

30 

 

30 

 

ᑲᑎᒋᐊᕐᖓᖅᖢᒋᑦ 159   159   159  159   

ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ 

ᑮᓇᐅᔭᓕᐊᖅ 575 4 575 4 575 4 575 4 

ᐊᐃᑦᑑᑏᑦ ᐊᒻᒪ ᐃᑲᔫᑏᑦ — 

  

— 

  

— 

 

— 

  

ᐊᓯᖏᑦ ᐊᐅᓚᑕᐅᓂᖏᓐᓄᑦ 

ᑲᒪᒋᔭᐅᖏᓐᓇᕆᐊᖃᖅᑐᓪᓗ 
48 

  
48 

  
48 

 
48 

  

ᑲᑎᒋᐊᕐᖓᖅᖢᒋᑦ 623   623   623  623   

ᑲᑎᓪᓗᒋᑦ 1 290 7 1 290 7 1 290 7 1 290 7 

ᐅᐃᒍᖓ  

 

 

 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᑎᑎᕋᕐᕕᐊ ᓄᓇᕗᒻᒥᑦ 

 

ᐃᓄᖕᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐸᕐᓇᐅᑎ  

 

2021-2026 

  ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᑦ − 2021-2026  

  

ᓇᐃᓈᖅᓯᒪᔪᖅ ᖃᓄᐃᓕᐅᖃᑦᑕᖅᓯᒪᓂᖓ ᐊᒡᓚᕝᕕᐅᑉ  

ᐅᖃᐅᓯᕐᓄᑦ ᑲᒥᓯᓇ  ᐃᒻᒥᒃᑰᖅᑐᖅ ᑎᑎᕋᖅᑎᐅᕗᖅ ᓄᓇᕗᑦ ᒪᓕᒐᓕᐅᕐᕕᐊᓂ ᑎᒃᑯᐊᖅᑕᐅᓯᒪᕙᒃᖢᓂ ᐊᕐᕌᒍᑦ ᑕᓪᓕᒪᓄᑦ 

ᓄᓇᕗᑦ ᑭᒡᒐᖅᑐᖅᑎᖓᓂ ᐊᑐᖁᔭᐅᔪᖅᑎᒍᑦ ᒪᓕᒐᓕᐅᕐᕕᖕᒥ. ᐱᓕᕆᐊᒃᓴᕆᔭᖓ ᐅᖃᐅᓯᕐᓄᑦ ᑲᒥᓯᓇ ᐅᑉ ᐋᖅᑭᒃᓯᒪᕗᖅ 

ᐃᓚᒍᑖ 22−ᒥᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᓂ ᐊᒻᒪ ᐃᓚᒍᑖ 28 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 

ᐱᖁᔭᖓᓂ (ILPA).  

ᑕᐃᒪᖓᓂᑦ 1999ᒥ, ᐅᖃᐅᓯᕐᓄᑦ ᑭᒡᒐᑐᖅᑎ (OLC) ᓯᕗᓕᖅᑎᐅᕗᑦ ᐊᒻᒪ ᑐᖅᑲᑕᕐᕕᐅᓪᓗᑎᑦ ᐅᖃᐅᓯᕐᓂᑦ 

ᐱᔪᓐᓇᐅᑎᖃᕐᓂᕐᒧᑦ ᓴᖅᑭᑎᔮᖅᑎᑦᑎᓂᕐᒥᑦ ᐊᒻᒪ ᖃᐅᔨᓴᖅᐸᓪᓕᐊᓂᕐᒥᑦ ᒪᓕᑦᑕᕆᐊᖃᖅᑐᑦ ᑎᒥᐅᔪᑦ ᑖᒃᑯᓂᖓ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐱᖁᔭᖅ (OLA) ᐊᒻᒪᓗ ᑖᔅᓱᒥᖓ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ (ILPA). 

ᒪᓕᒋᐊᖃᖅᑐᑦ ᑕᒪᒃᑯᐊ ᑎᒥᐅᔪᑦ ᓄᓇᕗᒻᒥᑦ ᐱᓕᕆᕝᕕᐅᔪᑦ, ᓄᓇᓕᖕᓂᑦ ᒐᕙᒪᖏᑦ, ᓇᒻᒥᓂᖅᓱᖅᑐᑦ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᑎᒍᑦ ᐱᓕᕆᕝᕕᐅᔪᑦ.    

ᑖᒃᑯᐊ ᑎᑎᕋᖅᓯᒪᔭᖏᑎᒍᑦ ᐅᖃᕐᒪᑕ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 

ᐱᖁᔭᕐᒥᑦ, ᑖᓐᓇ ᐅᖃᐅᓯᕐᓄᑦ ᑲᒥᓯᓇ  ᐱᓇᓱᐊᖅᓯᒪᕗᖅ ᖃᓄᑐᐃᓐᓇᖅ ᐊᒻᒪ ᐊᑐᕈᓐᓇᖅᑕᖏᓐᓂᑦ ᑖᒃᑯᐊ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐱᔪᓐᓇᐅᑎᖏᑦ, ᖃᓄᐃᓕᖓᓕᕐᓂᖓ ᐊᒻᒪ ᐱᕕᖃᖅᑎᑕᐅᓂᖏᑦ ᐃᓕᓴᕆᔭᐅᖁᓪᓗᒋᑦ, ᐊᒻᒪ ᑖᒃᑯᐊ 

ᐱᔭᒃᓴᕆᔭᖏᑦ ᐱᔾᔪᑎᖃᖅᑐᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᑐᖅᑕᐅᒻᒪᑕ.  

ᐊᐅᓚᑦᑎᕕᐅᔪᑦ ᐊᒻᒪᓗ ᐃᓂᖏᑦ  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊ ᐃᖃᓗᓐᓃᑦᑐᖅ ᐊᓯᐊᓃᑦᑐᖃᙱᑦᑐᖅ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᑲᑎᓪᓗᒋᑦ 

ᐱᖓᓲᔪᖅᑑᓪᓗᑎᑦ4.  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊ ᐱᖓᓱᐃᓕᖅᑲᖓᔪᓂᑦ ᐱᓕᕆᐊᒃᓴᖃᖅᑐᖅ; ᑖᒃᑯᐊ ᐱᓕᕆᐊᒃᓴᓪᓗᐊᑕᕆᔭᖏᑦ 

ᐅᑯᖓᕗᑦ:   

                                                           
4 ᑭᒡᒐᖅᑐᖅᑎ ᓄᓇᕗᒻᒧ ᐊᑐᓕᖁᔭᐅᓪᓗᓂᑦ ᒪᓕᒐᓕᐅᕐᕕᖕᒥᑦ ᑎᒃᑯᐊᖅᓯᓗᓂᑦ ᑲᒥᓯᓇᒥᑦ; ᐃᓂᒋᔭᖓ ᐅᖃᐅᓯᕐᓄᑦ ᑲᒥᓯᓇ ᐱᖃᓯᐅᔾᔭᐅᓯᒪᙱᓚᖅ 

ᐊᕐᕕᓂᓕᖕᓂᑦ ᐃᖅᑲᓇᐃᔮᓂᑦ.  

 ᒪᓕᒐᔅᓴᓕᕆᓂᖅ  

 ᑐᓴᐅᒪᖃᑦᑕᐅᑎᓂᖅ   

 ᐊᑐᐊᒐᓕᕆᓂᖅ, ᐸᕐᓇᐅᑎᓕᕆᓂᖅ ᐊᒻᒪ ᖃᐅᔨᓴᕐᓂᖅ   

  

ᑕᒪᒃᑯᐊ ᒪᓕᒐᕐᓂᑦ ᒪᓕᒋᑦᑕᕆᐊᓖᑦ ᑎᒥᐅᔪᑦ ᒪᓕᒃᑲᓗᐊᕐᒪᖔᑕ ᐅᖃᐅᓯᕐᒧᑦ ᐱᖁᔭᕐᒥᑦ, ᑖᓐᓇ ᐊᒡᓚᕝᕕᐅᔪᖅ 

ᖃᐅᔨᓴᖅᐸᓪᓕᐊᖃᑦᑕᖅᑐᖅ ᐊᑐᐃᓐᓇᐅᓂᖏᓐᓂᑦ ᐅᖃᐅᓰᑦ ᐱᔨᑦᑎᕈᑕᐅᔪᑦ ᐊᒻᒪ ᑐᓴᐅᒪᖃᑦᑕᐅᑎᔾᔪᑕᐅᔪᑦ ᐊᒻᒪ 

ᐊᑐᖅᑕᐅᑎᑦᑏᓐᓇᕐᓗᑎᑦ ᑖᒃᑯᓄᖓ ᒪᓕᒋᐊᓕᓐᓄᑦ ᑎᒥᐅᔪᓄᑦ. ᐊᐱᖅᓲᑏᑦ ᓲᕐᓗ ᐃᕐᖐᓐᓈᖅᑕᐅᒃᑯᓪᓗ ᐅᖄᓚᐅᑎᒃᑯᓪᓗ 

ᑐᓴᒪᐅᖃᑦᑕᐅᑦᑎᔾᔪᑎᑎᒍᑦ ᓇᓗᓇᐃᔭᐃᓂᖅ, ᑎᑎᖅᑲᒃᑯᑦ ᑐᓴᐅᒪᔾᔪᑏᑦ ᐊᒻᒪ ᐃᑭᐊᖅᑭᕕᒃᑯᑦ ᐃᓱᒪᒋᔭᐅᔪᓂᑦ ᐅᓂᒃᑲᐅᓯᐅᔪᑦ 

ᐊᑑᑎᑦᑎᐊᖅᐳᑦ ᐊᑐᒐᒃᓴᑦ ᑲᑎᖅᓱᐃᓂᕐᒧᑦ ᑎᑎᖅᑲᓂᑦ.   

 

 

 

 

 

ᐃᖅᑲᓇᐃᔮᑦ ᑭᓲᓂᖏᑦ ᐊᒡᓚᕝᕕᖓᓐᓂᑦ ᐱᒋᐊᖅᓯᒪᔪᖅ ᒫᑦᓯ 31, 2022 

  

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᐊᕐᕌᒍᑕᒫᖅᓯᐅᑎᒥᑦ ᐅᓂᒃᑳᖏᓐᓂᑦ ᑖᒃᑯᓇᓂᓗ ᑐᕌᕐᓂᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᑦ 

ᑭᒡᒐᖅᑐᐃᓂᕐᒧᑦ (TRPS) ᐅᓂᒃᑳᖓᓐᓂᑦ, ᓄᓇᕗᑦ ᒐᕙᒪᒃᑯᑦ ᐅᖃᖅᓯᒪᔪᑦ ᐃᖅᑲᓇᐃᔮᑦ ᑖᒃᑯᓇᓂ ᐱᖓᓲᔪᖅᑐᓂᑦ 

ᐃᖅᑲᓇᐃᔮᔅᓴᖏᓐᓂᑦ ᐅᑯᐊᖑᕗᑦ: ᓯᕗᓕᖅᑎᒃᑯᑦ, ᐊᐅᓚᑦᑎᔨᒻᒪᕆᒃᑯᑦ, ᐊᐅᓚᑦᑎᔨᒃᑯᑦ, ᐱᓕᕆᔨᒻᒪᕇᑦ, ᐱᓕᕆᔨᒻᒪᕆᖕᓄᑦ 

ᐃᑲᔪᖅᑎᑦ, ᐊᒻᒪ ᐊᒡᓚᒡᕕᓕᕆᓂᕐᒧᑦ ᐃᑲᔪᖅᑎᑦ. ᐅᑯᐊ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓃᑦᑐᑦ:  

  

 

 

 

 

 

 

 

 

 

 

 

 

 

 

 

 

 

ᑖᒃᑯᓇᓂ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ, ᐊᑕᖏᐸᓗᑦᑐᑦ ᑖᒃᑯᐊ ᐱᖓᓲᔪᖅᑐᑦ ᐃᖅᑲᓇᐃᔮᑦ (67%) ᒫᑦᓯ 31, 2022ᒥᑦ 

ᖃᓄᐃᑦᑑᓂᖏᑦ ᓇᓗᓇᐃᖅᑕᐅᓯᒪᔪᑦ ᐃᒻᒪᖄ ᐱᓕᕆᔨᒻᒪᕇᑦ (1) ᐅᕙᓗ ᐱᓕᕆᔨᒻᒪᕆᙳᖅᓴᔪᑦ (3), ᑕᒪᓐᓇ 

ᐊᑦᑐᐊᓂᖃᖅᑐᖅ ᐃᓕᓐᓂᐊᖅᓯᒪᔭᕆᐊᖃᕐᓂᕐᒧᑦ ᓯᓚᑦᑐᓴᕐᕕᒻᒥᑦ (ᓯᓚᑦᑐᖅᓴᕐᕕᒃ ᐅᕙᓗ ᓯᓚᑦᑐᖅᓴᕐᕕᔾᔪᐊᖅ) ᐊᒻᒪᓗᑦᑕᐅᖅ 

 

ᖃᓄᐃᑦᑑᓂᖓ       

 

ᐅᖃᐅᕐᓄᑦ ᑲᒥᓯᓇ ᐊᒡᓚᕝᕕᐊ   

 

ᓯᕗᓕᖅᑎ    

 

ᐊᑐᙱᑦᑐᖅ   

                  

ᐊᐅᓚᑦᑎᔨᒻᒪᕇᑦ    ᑐᑭᒧᐊᒃᑎᑦᑎᔨ, ᖃᓄᖅᑑᕈᑎᒃᓴᑦ ᐸᕐᓇᐅᑎᖏᓐᓄᑦ ᐊᒻᒪ 

ᐊᑐᐊᒐᕐᓄᑦ  

               

ᐊᐅᓚᑦᑎᔩᑦ    

  

ᐱᑕᖃᖏᑦᑐᖅ  

ᐱᓕᕆᔪᓐᓇᓪᓚᕆᒃᑐᑦ      

  

ᐊᐅᓚᑦᑎᔨ, ᑐᓴᐅᒪᔪᓕᕆᓂᕐᒧᑦ     

ᐱᒋᓕᕆᔨᓪᓚᕆᙳᖅᓴᔪᑦ     ᖃᐅᔨᓴᕐᓂᕐᒧᑦ ᖃᐅᔨᓇᓱᐊᕐᓂᕐᒧᓪᓗ ᐱᓕᕆᔨ − ᐃᓄᒃᑐᑦ    

ᐅᐃᕖᖅᑑᖅᑐᓂᒃ ᐅᓐᓂᕐᓘᑕᐅᔪᓄᑦ ᖃᐅᔨᓴᖅᑎ − 

ᓴᐳᓐᓂᐊᖅᑎ  

       

ᑎᑎᕋᕐᕕᖕᒥ ᐃᑲᔪᖅᑐᐃᔨᑦ   ᓯᕗᓕᖅᑎᓄᑦ ᐃᑲᔪᖅᑎ  

ᐃᖅᑲᓇᐃᔭᖅᑎᓪᓗ ᐱᓕᒻᒪᒃᓴᖅᑎᑕᐅᓗᓂ ᐊᒻᒪ ᐱᓕᕆᓕᒪᓗᓂ. ᐊᑕᐅᓯ ᐃᖅᑲᓇᐃᔮᖅ (17%) ᐊᖓᔪᖅᑲᖅ ᐃᓂᖓ 

ᐊᐅᓚᑦᑎᔨᓂ, ᑖᓐᓇᓗᑦᑕᐅᓯ ᐃᓕᓐᓂᐊᖅᓯᒪᔭᕆᐊᖃᕐᒥᔪᖅ ᓯᓚᑦᑐᓴᕐᕕᒻᒥᑦ.   

 

ᐃᓐᓄᒃᓯᒪᔪᓐᓇᖅᑎᒋᓂᖓ ᐱᓕᕆᕝᕕᒋᔭᐅᔫᑉ  

 

ᐅᖃᐅᓯᕐᓄᑦ ᑲᒥᓴᓇᐅᑉ ᐊᒡᓚᕝᕕᐊ ᐅᖃᐅᓯᕐᓂᑦ ᐱᖓᓱᓂᑦ ᑭᒡᒐᖅᑐᐃᔨᐅᔪᑦ: ᐃᓄᒃᑐᑦ−ᐅᖃᐅᓯᓖᑦ, ᖃᓪᓗᓈᑐᑦ ᐊᒻᒪ 

ᐅᐃᕖᑐᑦ−ᐅᖃᐅᓯᓕᓐᓂᑦ ᐃᓄᓐᓂᑦ. ᐊᒡᓚᕝᕕᐅᑉ ᐱᓕᕆᐊᖏᑕ ᖃᓄᐃᑦᑑᓂᖏᑦ ᐱᓪᓗᒍ, ᐅᓄᕐᓂᖅᓴᐅᔪᑦ 

ᐃᖅᑲᓇᐃᔮᒃᓴᐃᑦ ᑕᐃᔭᐅᓯᒪᕗᑦ ᐱᓕᕆᔨᒻᒪᕆᐅᓂᖏᓐᓂᒃ ᓇᓗᓇᐃᖅᑕᐅᓂᖓᒍᑦ ᑭᓱᓕᕆᔨᐅᖕᒪᖔᑕ.  

   

ᒫᑦᓯ 31, 2022 ᑎᑭᖦᖢᒍᑦ, ᐊᒡᓚᒡᕕᐊ ᐃᓄᖕᓂᒃ ᑭᒡᒐᖅᑐᖅᑎᖃᓚᐅᙱᑦᑐᖅ ᐃᓐᓄᒃᓯᒪᙱᓐᓂᖏᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐱᓕᕆᐊᕆᔭᖓᓄᑦ ᐊᒻᒪᓗ ᐃᖅᑲᓇᐃᔮᖅᑖᖅᑎᑦᑎᓇᓱᐊᕐᓂᐅᑉ ᐱᕕᒃᓴᕆᔭᖏᓐᓄᑦ. 

  

 

 

 

 

 

 

 

 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᒡᒍᖅᓯᒪᔪᑦ   

 

ᑖᒃᑯᐊ ᓈᓴᖅᑕᐅᓯᒪᔪᑦ ᑕᑯᔅᓴᐅᑎᑦᑎᔪᑦ ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ ᑲᑎᓪᓗᒋᑦ ᐃᖅᑲᓇᐃᔭᖅᑎᖏᑦ ᒫᓐᓇ 

ᖃᓄᐃᓕᖓᓂᖓᓂᑦ. ᐅᖃᐅᓯᕐᓄᑦ ᑲᒥᓯᓇ  ᐃᓚᓕᐅᔾᔭᐅᓯᒪᙱᓚᖅ ᐊᕐᕕᓂᓕᐅᔪᓄᑦ ᐃᖅᑲᓇᐃᔮᓄᑦ. 

 

ᒫᑦᓯ 31, 2022 ᑎᑭᖦᖢᒍᑦ 

ᐃᖅᑲᓇᐃᔮᕆᔭᐅᔪᑦ 

ᖃᓄᐃᑦᑑᓂᖏᑦ  

 
ᑲᑎᖦᖢᒋᑦ ᐃᖅᑲᓇᐃᔮᑦ  

 ᐃᓄᐃᑦ  

ᐃᖃᓇᐃᔮᖃᕐᓂᖅ  

  

ᖃᔅᓯᐅᓂᖏᑦ  

ᐃᖅᑲᓇᐃᔮᒃᓴᐃᑦ  

  

ᐃᓄᖃᙱᑦᑐᑦ  

  

ᐃᓄᖃᓕᖅᑐᑦ  

  

%  

ᐱᓕᕆᔪᓐᓇᕐᓂᕆᔭᐅᔪᑦ  

ᐃᓄᐃᑦ  

ᐃᖅᑲᓇᐃᔭᖅᑐᑦ  

% 

ᐃᓄᐃᑦ  

ᓯᕗᓕᖅᑎ  -  -  -  -  -  -  

ᐊᐅᓚᑦᑎᔨᒻᒪᕇᑦ  

ᖁᓪᓕᐅᓂᖅᓴᓂ  
1  1 0  0%  0  0%  

ᕿᑎᖓ  

ᖁᓪᓕᐅᓂᖅᓴᓂ  
-  -  -  -  -  -  

ᐱᓕᕆᔪᓐᓇᓪᓚᕆᒃᑐᑦ  1  1  0  0%  0  0%  

ᐱᒋᓕᕆᔨᓪᓚᕆᙳᖅᓴᔪᑦ  3  1  2 67%  0 0%  

ᐊᒡᓚᒡᕕᓕᕆᓂᕐᒧᑦ 

ᐃᑲᔪᖅᑎ  
1  1  0  0%  0  0%  

ᑲᑎᓪᓗᒋᑦ  6  4 2 67%  0  0%  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐃᖅᑲᓇᐃᔭᖅᑎᖃᓚᐅᑲᓲᖑᔪᑦ ᐃᓇᖏᖅᑎᖃᖅᐸᒃᖢᑎᒡᓗ ᐃᖅᑲᓇᐃᔮᒃᓴᓄᑦ 

ᐃᓄᖃᕈᓐᓃᑐᐃᓐᓇᕆᐊᓕᖕᓄᑦ ᐃᖅᑲᓇᐃᔭᖅᑎᑖᕈᓐᓇᓚᐅᙱᓐᓂᖏᓐᓄᓪᓗ, ᐃᓕᓐᓂᐊᕆᐊᖅᓯᒪᓂᖏᓐᓄᑦ, 

ᓄᑕᕋᓛᖅᑖᖅᐸᓪᓕᐊᓂᖏᓐᓄᑦ, ᕿᑲᓚᐅᑲᒃᑐᓄᑦ ᐊᒻᒪᓗ/ᐅᕝᕙᓗᓃᑦ ᐋᓐᓂᐊᓂᕐᒧᑦ ᓄᖅᑲᖓᐅᔭᖅᑐᓄᑦ.   

ᒫᑦᓯ 31, 2022 ᐱᒋᐊᖅᑐᒍ, ᑖᒃᑯᐊ ᐅᖃᐅᓯᕐᓄᑦ ᑲᒥᓯᓇ ᐊᒡᓚᕕᖓ ᐃᖅᑲᓇᐃᔭᓚᐅᑲᒃᑐᒥᑦ ᐃᖅᑲᓇᐃᔭᖅᑎᖃᓚᐅᙱᑦᑐᖅ.  

 

ᐃᓄᐃᑦ ᐅᖃᐅᓯᖏᓐᓂ ᐊᑐᖅᑕᐅᔭᕆᐊᖃᖅᑐᑦ ᐃᖅᑲᓇᐃᔮᓂᑦ  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᐱᖓᓱᓂᑦ ᐃᖅᑲᓇᐃᔮᓂᑦ ᐃᓂᖃᖅᑎᑕᐅᔪᑦ ᑖᒃᑯᐊᓗ ᐃᓄᐃᑦ ᐅᖃᐅᓯᖓᓐᓂᑦ 

ᐊᑐᕆᐊᓖᑦ ᐃᖅᑲᓇᐃᔭᖅᑎᐅᓗᑎᑦ ᐱᒋᐊᕐᕕᖏᓪᓗ ᒫᑦᓯ 31, 2022, ᐊᒻᒪ ᐱᖓᓱᑦ ᐃᖅᑲᓇᐃᔮᒃ ᓇᓗᓇᐃᖅᑕᐅᓯᒪᔫᒃ ᑖᒃᑯᐊ 

ᐃᓄᐃᑦ ᐅᖃᐅᓯᖓᓐᓂᑦ ᐊᔪᙱᑦᑕᕆᐊᖃᓪᓚᕆᓐᓂᖏᓐᓂᑦ.   

 

ᐃᓄᐃᑦ ᑭᒡᒐᖅᑐᖅᑕᐅᓂᖏᑦ  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᑎᑭᓪᓗᒍᑦ ᒫᑦᓯ 31, 2022 ᐃᓄᖕᓂᒃ ᑭᒡᒐᖅᑐᖅᑎᖃᓚᐅᙱᑦᑐᖅ. ᑭᓯᐊᓂᓕ, ᓯᑦᑎᒻᕙ 

2022−ᒥᑦ, ᐊᒡᓚᒡᕕᐊ ᐱᖓᓱᓂᑦ ᐃᓄᖕᓂᒃ ᑭᒡᒐᖅᑐᖅᑎᖃᓕᕐᓂᐊᖅᑐᖅ.  

 

 

 

 

 

 

 

ᑎᑭᓪᓗᒍᑦ ᓯᑦᑎᒻᕙ 2022 

 

ᐃᖅᑲᓇᐃᔮᕆᔭᐅᔪᑦ 

ᖃᓄᐃᑦᑑᓂᖏᑦ  

ᑲᑎᖦᖢᒋᑦ ᐃᖅᑲᓇᐃᔮᑦ  ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ  

  

ᐅᓄᕐᓂᖏᑦ 

ᐃᖅᑲᓇᐃᔮᕆᔭᑦ  

  

ᐃᓄᖃᓕᖅᑐᑦ  

  

% 

ᐃᓐᓄᒃᓯᒪᔪᓐᓇᕐᓂᖏᑦ  

ᐃᓄᐃᑦ 

ᐃᖅᑲᓇᐃᔭᖅᑐᑦ  

% 

ᐃᓄᐃᑦ  

ᓯᕗᓕᖅᑎ  -  -  -  -  -  

ᐊᐅᓚᑦᑎᔨᒻᒪᕇᑦ  

ᖁᓪᓕᐅᓂᖅᓴᓂ  
1  1  100%  0  0%  

ᕿᑎᖓ  

ᖁᓪᓕᐅᓂᖅᓴᓂ  
-  -  -  -  -  

ᐱᓕᕆᔪᓐᓇᓪᓚᕆᒃᑐᑦ  0 0  0%  0  0%  

ᐱᒋᓕᕆᔨᓪᓚᕆᙳᖅᓴᔪᑦ  3 2 67%  2 67%  

ᐊᐅᓚᑦᑎᓂᕐᒥᑦ 

ᐃᑲᔪᖅᓱᐃᔪᖅ  
1  0  0%  1  0%  

ᑲᑎᓪᓗᒋᑦ  6  3 67%  3 67%  

ᐃᓕᓐᓂᐊᖅᑕᐅᔪᒃᓴᓂᒃ ᐱᕙᓪᓕᐊᑎᑦᓯᓂᕐᒧᓪᓗ ᐱᕙᒌᔭᐅᑏᑦ  

ᐊᒡᓚᒡᕕᖓ ᐊᑐᐃᓐᓇᕐᓂᐊᖅᑐᖅ ᐱᕙᓪᓕᐊᓂᕆᔭᐅᔪᓂᒃ ᕿᒥᕐᕈᖃᑦᑕᕐᓂᕐᒥᑦ ᓇᐅᑦᑎᖅᓱᕐᓗᒋᑦ ᐃᖅᑲᓇᐃᔭᖅᑏᑦ 

ᐱᕙᓪᓕᐊᓂᕆᔭᖏᑦ ᐱᓕᒻᒪᒃᓴᐅᑎᓕᐅᖅᐸᒡᓗᑎᓪᓗ ᒪᓕᒡᓗᒋᑦ. ᐱᓕᕆᔩᑦ ᑲᔪᓯᓂᖃᕐᒪᖔᖏᓐᓂᒃ 

ᖃᐅᔨᓴᖅᑕᐅᓂᒃᑰᖅᑎᓪᓗᒋᑦ, ᐊᒡᓚᕝᕕᒃ ᑖᒃᑯᓂᖓ ᐊᑐᕐᓂᐊᕐᒥᔪᑦ ᐱᓕᒻᒪᒃᓴᖅᑎᑦᑎᓂᐅᔪᒥᑦ ᐊᒻᒪ ᐱᕙᓪᓕᐊᑎᑦᑎᓂᕐᒥᑦ 

ᐸᕐᓇᐅᑎᒥᑦ ᓇᓗᓇᐅᖅᓯᔾᔪᑕᐅᓂᐊᕐᓗᓂ ᐃᖅᑲᓇᐃᔭᖅᑎᐅᓂᖏᓐᓄᑦ ᑭᙴᒪᒋᔭᐅᔪᓂᑦ ᑖᒃᑯᐊ ᐋᖅᑭᔅᓯᔾᔪᑕᐅᓗᑎᑦ 

ᐸᕐᓇᐅᑎᓕᐅᕐᓗᒋᑦ ᐃᖅᑲᓇᐃᔭᖅᑎᐅᔪᑦ ᐊᔪᕈᓐᓃᖅᓴᒃᑲᓐᓂᕈᑎᒃᓴᖏᑦ. ᐃᓚᒃᑲᓐᓂᕐᓗᒍᑦ, ᐊᒡᓚᕝᕕᒃ ᐱᓕᕆᖃᑎᖃᕐᓗᓂᑦ 

ᐃᖅᑲᓇᐃᔭᖅᑎᓂᒃ ᓇᓗᓇᐃᕆᖃᑦᑕᕐᓂᐊᖅᑐᑦ ᐃᖅᑲᓇᐃᔮᕆᔪᒪᔭᖏᓐᓄᑦ ᓯᕗᒻᒧᐊᒍᑎᒃᓴᓂᑦ ᐊᒡᓚᕝᕕᖕᒥᑦ 

ᐃᑲᔪᖅᑐᐃᑦᑎᐊᕈᒪᓪᓗᑎᒃ ᑎᑭᑎᑦᑎᓇᓱᐊᕐᓂᕐᒧᑦ ᑕᒪᑯᓄᖓ ᑐᕌᒐᕆᔭᐅᔪᓄᑦ.  

ᒫᓐᓇ ᐱᔾᔪᑎᐅᕙᒃᑐᑦ ᐱᕕᖃᕐᓇᕈᑏᓪᓗ  

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊᓂ ᐃᓚᖏ ᐱᓕᕆᔨᒻᒪᕆᖕᓂᑦ ᐃᖅᑲᓇᐃᔮᕆᔭᐅᔭᕆᐊᖃᖅᐳᑦ ᐃᓕᓐᓂᐊᖅᓯᒪᑦᑎᐊᕐᓗᓂᑦ..  

ᐃᓚᖏᓐᓄᑦ ᐃᖅᑲᓇᐃᔮᒃᓴᐃᑦ ᐃᓕᓐᓂᐊᖅᓯᒪᓂᖃᕆᐊᖃᖅᐸᒃᑲᓗᐊᖅᑎᓪᓗᒋᑦ, ᐃᓕᓴᖅᓯᓚᐅᖅᓯᒪᕗᓪᓕ ᐃᖅᑲᓇᐃᔮᕐᒥᑦ 

ᐱᓕᕆᐊᔅᓴᖏᑦ ᓇᓗᓇᐃᖅᑕᐅᖃᑦᑕᖅᑐᑦ ᕿᒥᕐᕈᔭᐅᒃᑲᓐᓂᕆᐊᖃᖃᑦᑕᕐᓂᖏᓐᓂᒃ ᕿᒪᒃᑕᐅᒑᖓᑕ ᓲᕐᓗ 

ᐃᓕᓐᓂᐊᖅᓯᒪᓂᖃᕐᓂᖅ ᐱᓕᕆᐊᖃᓚᐅᖅᓯᒪᓂᕐᓗ ᖁᕝᕙᓯᒃᑎᑕᐅᓗᐊᙱᒃᑲᓗᐊᕐᒪᖔᑕ ᓱᓕᙱᓗᐊᖅᑐᒥᒃ 

ᐅᔾᔨᖅᓱᕆᐊᖃᖅᖢᑎᒃ ᑕᐃᒪᐃᒻᒪᓪᓗ ᓇᓕᒧᙱᓐᓂᒃ ᐃᓱᒪᒃᓴᖅᓯᐅᕈᑎᖃᕆᐊᖃᖅᐸᓕᖅᖢᑎᒃ. ᐅᖃᐅᓯᕐᓄᑦ ᑲᒥᓯᓇ ᐊᒡᓚᕝᕕᖓ 

ᑖᔅᓱᒥᖓ ᐱᓕᕆᕙᓪᓕᐊᖑᔪᒥᑦ ᐋᖅᑭᐅᒪᑎᑦᑎᖃᑦᑕᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓᑎᒍᑦ ᑲᑐᔾᔨᓪᓗᑎᑦ 

ᕿᒥᕐᕈᖃᑎᖃᖃᑦᑕᖅᑐᑦ ᐃᖅᑲᓇᐃᔮᒥᑦ ᐱᓕᕆᐊᔅᓴᖏᑕ ᓇᓗᓇᐃᔭᖅᓯᒪᓂᖏᓐᓂᑦ.   

ᑖᓐᓇ ᐊᒡᓚᕝᕕᐅᔪᖅ ᑲᔪᓯᓂᐊᖅᑐᑦ ᐃᓕᓐᓂᐊᖅᓯᒪᓂᑭᑦᑑᔪᓐᓇᕐᓂᖅ, ᐱᓕᕆᐊᖃᓚᐅᖅᓯᒪᓂᖅ ᐊᒻᒪ ᐅᖃᕈᓐᓇᕐᓂᕐᒥᒃ 

ᓇᓗᓇᐃᖅᑕᐅᔪᓂ ᓇᓕᖅᑲᓂᒃ ᑭᓯᐊᓂ ᐱᑕᖃᕆᐊᖃᓪᓚᒃᑳᖓᑕ ᐊᑕᑎᑕᐅᙱᓐᓇᓲᑦ. ᑲᔪᖏᖅᓴᐃᔪᓕᕆᓂᖅ, 

ᐱᒻᒪᕆᐅᖃᑕᐅᓪᓗᓂᑦ ᐱᓕᕆᐊᖑᓇᓱᐊᖅᑐᖅ ᐃᑲᔫᑕᐅᓇᓱᐊᖅᖢᓂᑦ ᐃᓄᖕᓂᒃ ᐊᓂᒍᐃᑎᑦᑎᑦᑎᐊᕋᓱᐊᕐᓂᕐᒧᑦ ᓯᕗᓂᒃᓴᒥᑦ 

ᐃᓱᒪᒋᔭᐅᓇᓱᐊᖅᑐᖅ.  

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᑐᕌᕆᔭᐅᔪᓄᑦ ᑎᑭᑕᐅᔪᒪᔪᓄᓪᓗ  

ᐱᓕᕆᕝᕖᑦ ᐊᒻᒪ ᐅᑭᐅᖅᑕᖅᑐᒥ ᑎᒥᐅᔪᑦ ᐋᖅᑭᒃᓯᓲᖑᕗᑦ ᐃᓄᖕᓂᒃ ᐃᖅᑲᓇᐃᔭᖅᑎᖏᓐᓄᑦ ᑐᕌᒐᖏᓐᓂᒃ ᐊᒻᒪ 

ᑎᑭᑕᐅᓇᓱᒃᑐᓂᒃ ᐃᓱᒪᒋᓪᓗᒋᑦ ᐃᖅᑲᓇᐃᔭᖅᑎᑦ ᓄᓇᕗᓕᒫᒥ ᓄᓇᓕᖕᓂᓪᓗ ᒐᕙᒪᒃᑯᓐᓄᑦ ᑎᑎᕋᕐᕕᖏᓐᓂᒃ. ᐅᖃᐅᓯᕐᓄᑦ 

ᑲᒥᓯᓇᐅᑉ ᐊᒡᓚᒡᕕᐊ ᑕᒪᒃᑯᓂᖓ ᐃᓱᒪᒋᖃᓯᐅᔾᔨᔪᑦ ᐱᔾᔪᑕᐅᔪᓂᑦ. ᐱᔾᔪᑎᓂᒃ ᐅᑯᓂᖓ ᐱᑕᖃᑐᐃᓐᓇᕆᐊᓕᒃ:   

 ᒪᓂᒪᓂᖏᑦ, ᐱᔪᒪᓂᖏᑦ ᐱᕙᒌᔭᖅᓯᒪᑎᒋᓂᖏᓪᓗ ᐃᓄᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᓂᐊᕐᓗᑎᒃ, 

ᑎᑎᕋᖅᓯᒪᔪᑎᑐᑦ ᐅᑯᓇᓂ, ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑐᖃᖅᐸᖕᓂᖓᓄᑦ ᖃᐅᔨᓴᖅᓯᓂᖅ ᐱᖁᑎᓂᒃ 

ᐊᒃᑐᐊᓂᓕᖕᓂᒡᓗ ᓇᐃᒡᓕᒋᐊᖅᓯᒪᔪᓂᒃ ᐋᖅᑭᒃᓱᖅᑕᐃᓯᒪᔪᓂᒃ ᓄᓇᕗᑦ ᒐᕙᒪᒃᑯᓐᓂᑦ;   

 

 ᖃᓄᐃᓕᕙᓪᓕᐊᓂᕆᔭᖏᑦ ᐃᓄᐃᑦ ᐅᓄᕐᓂᖏᑦ ᐊᔪᙱᑐᐃᓐᓇᕆᐊᓖᑦ ᒫᓐᓇ ᒪᓂᒪᔪᓄᑦ ᐃᓂᒋᔭᐅᔪᓄᑦ 

ᐱᔭᐅᔪᒪᓪᓚᕆᒃᐸᒃᑐᓪᓗ ᐃᓂᒋᔭᐅᕙᒃᑐᓄᑦ;   

 

 ᖃᓄᐃᓕᕙᓪᓕᐊᓂᕆᔭᖏᑦ ᐃᓄᐃᑦ ᐅᓄᕐᓂᖏᑦ ᐊᔪᙱᑐᐃᓐᓇᕆᐊᓖᑦ ᒫᓐᓇ ᒪᓂᒪᔪᓄᑦ ᐃᓂᒋᔭᐅᔪᓄᑦ 

ᐱᔭᐅᔪᒪᓪᓚᕆᒃᐸᒃᑐᓪᓗ ᐃᓂᒋᔭᐅᕙᒃᑐᓄᑦ;   

 

 ᐱᓇᔪᒃᑐᑦ ᐊᔪᙱᑦᑐᑦ ᐃᓄᐃᑦ ᓄᓇᕗᑦ ᒐᕙᒪᒃᑯᓐᓂᓕᒫᖅ ᐊᓯᖏᓪᓗ ᐃᖅᑲᓇᐃᔭᖅᑏᑦ ᓄᓇᕗᒻᒥ;   

 

 ᖃᖓᑦᑎᐊᓕᓴᑦ ᖃᓄᐃᓕᕙᓪᓕᐊᓂᐅᓚᐅᖅᑐᑦ ᐃᖅᑲᓇᐃᔭᖅᑎᑦᑎᓂᕐᒥᒃ ᐊᒻᒪ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ 

ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᕝᕕᐊᓂᑦ;   

 ᐊᐅᓚᑦᑎᔾᔪᑎᑦ ᐱᔭᐅᒋᐊᓕᑦ ᐊᒻᒪ ᐊᖏᖅᑕᐅᓯᒪᔪᑦ ᐃᖅᑲᓇᐃᔮᒃᓴᑦ ᐊᒻᒪ ᑮᓇᐅᔭᑦ ᐊᑐᖅᑐᒃᓴᑦ; ᐊᒻᒪ  

 

 ᐃᖅᑲᓇᐃᔮᒃᓴᑦ ᐃᓐᓄᒃᑕᐅᒋᐊᓖᑦ ᐊᒻᒪ ᖃᓅᓂᐊᕋᓱᒋᔭᐅᓯᒪᔪᑦ ᖃᔅᓯᐅᕙᖕᓂᖏᑦ ᐱᓕᕆᕝᕕᖕᒥ ᐅᕝᕙᓘᓐᓃᑦ 

ᑎᒥᐅᔪᒥ.   

  

ᐋᖅᑭᒃᓱᕐᓗᒋᑦ ᒪᐅᖓᑦᑎᐊᖅ ᐊᑯᓐᓂᓱᖅᑐᒥᓪᓗ ᑎᑭᑕᐅᔪᒪᔪᑦ ᑐᕌᕆᔭᐅᔪᓪᓗ, ᐊᒡᓚᕝᕕᐅᔪᖅ ᐃᖅᑲᓇᐃᔮᒃᓴᓂᒃ ᑕᒪᐃᓐᓂᒃ 

ᐊᖏᖅᑕᐅᓯᒪᔪᓂᑦ ᐃᓐᓄᐃᔪᓐᓇᓚᐅᙱᑦᑐᑦ ᐃᖅᑲᓇᐃᔭᕐᕕᐅᔪᓂᒃ ᐅᓪᓗᐊᓂ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 

ᐋᖅᑭᒃᓱᖅᑕᐅᓚᐅᖅᑎᓪᓗᒍ.   

  

ᒪᐅᖓᑦᑎᐊᖓᔪᒧᑦ ᐊᑯᓐᓂᓱᖅᑐᒧᓪᓗ ᑐᕌᒐᕆᔭᐅᔪᑦ   

ᒪᐅᖓᑦᑎᐊᖅ ᑐᕌᕆᔭᐅᔪᑦ ᐱᖓᓱᑦ ᐊᕐᕌᒍᐃᑦ ᐃᓗᐊᓃᑉᐳᑦ 2020-ᒥᑦ ᐱᒋᐊᕐᓗᑎᒃ, ᒫᑦᓯ 2023 ᑎᑭᓯᒪᓕᖅᐸᑦ.  

ᑎᑭᓪᓗᒍᑦ ᒫᑦᓯ 2023, ᐊᒡᓚᕝᕕᒃ ᓴᙱᒃᑎᒋᐊᖅᓯᓂᐊᖅᑐᖅ ᐃᓄᖕᓂᒃ ᑭᒡᒐᖅᑐᖅᑎᖃᕐᓂᕐᒥᑦ (50%) ᐃᒪᐃᓪᓗᑎᒃ:   

 ᐃᖅᑲᓇᐃᔮᒥᑦ ᐱᓕᕆᐊᔅᓴᖏᑕ ᓇᓗᓇᐃᔭᖅᓯᒪᓂᖏᑦ ᕿᒥᕐᕈᔭᐅᓗᑎᑦ ᑖᒃᑯᐊ ᐃᓕᓐᓂᐊᖅᓯᒪᔭᕆᐊᓕᖏᑦ, 

ᐃᖅᑲᓇᐃᔭᖃᑦᑕᖅᓯᒪᓂᕆᔭᖓ ᐊᒻᒪ ᐅᖃᐅᓯᕐᓂᑦ ᖃᐅᔨᒪᔭᕆᐊᖃᕐᓂᖏᑦ ᐱᓗᐊᖅᓯᒪᑎᑕᐅᙱᒃᑲᓗᐊᕐᒪᖔᑕ 

ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖏᓐᓂᑦ;  

 

 ᖃᐅᔨᓴᕐᓗᒋᑦ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᓯᒪᙱᑦᑐᑦ ᐋᖅᑭᒃᓯᓇᓱᒡᓗᑎᒃ ᐊᔪᕐᓇᙱᓐᓇᔭᕐᒪᖔᑦ ᐃᖅᑲᓇᐃᔮᒃᓴᑦ 

ᓇᓗᓇᐃᔭᖅᑕᐅᒃᑲᓐᓂᕈᑎᒃ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᓂᑦ ᓴᖅᑭᑎᑦᑎᓗᑎᒃ ᐊᓯᖏᓐᓂᒡᓗ 

ᐃᖅᑲᓇᐃᔮᕆᔭᐅᔪᒪᓇᔭᖅᑐᓂᑦ;  

 

 ᓴᖅᑭᔮᖅᑎᒃᑲᓐᓂᕐᓗᒋᑦ ᐊᑐᖅᑕᐅᓗᑎᒡᓗ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕈᑎᒃᓴᖏᑦ ᐃᖅᑲᓇᐃᔮᒥᒡᓗ 

ᐱᕙᓪᓕᐊᒃᑲᓐᓂᕈᑎᒃᓴᓂᑦ  

 

 ᐱᓕᕆᔨᒻᒪᕆᙳᖅᓴᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒥᑦ ᒫᓐᓇ ᐃᖅᑲᓇᔭᐃᖅᑎᒋᔭᐅᔪᓄᑦ ᐊᒻᒪ ᐱᓕᕆᔨᒻᒪᕇᑦ ᒫᓐᓇ 

ᐃᖅᑲᓇᐃᔭᖅᑎᖁᑎᒋᔭᐅᔪᓄᑦ ᐊᒻᒪ ᐱᓕᕆᔨᒻᒪᕆᙳᖅᓴᔪᓄᑦ ᐃᖅᑲᓇᐃᔭᖅᑏᑦ ᐱᕙᓪᓕᐊᑎᑕᐅᖁᓪᓗᒋᑦ 

ᐊᔪᙱᑕᖃᕐᓂᕆᕙᒌᖅᑕᖏᓐᓂᑦ  

 

 ᐊᑐᕐᓗᑎᑦ ᑭᒡᓕᖃᖅᑎᑕᐅᔪᑦ ᐃᖅᑲᓇᐃᔮᔅᓴᑦ ᒪᑐᐃᖓᔪᑦ  

 

 ᐃᖅᑲᓇᐃᔭᖅᑎᐅᑦᑎᐊᕐᓂᕐᒥᑦ ᐃᓅᖃᓐᓂᕐᓗᓂ ᐊᒻᒪ ᐃᓕᓐᓂᐊᖏᓐᓇᕋᓱᐊᓂᕐᒥᑦ ᐱᓇᓱᐊᒐᖃᕐᓗᓂ ᐊᒡᓚᕝᕕᒻᒥ  

 

ᒫᔨ 31, 2024 ᑎᑭᓪᓗᓂᓗ, ᑮᓇᐅᔭᖅᑑᑦ ᐊᒥᐊᒃᑯᓯᒪᓐᓂᖅᐸᑕ, ᐊᖏᖅᑕᐅᓯᒪᓗᓂᓗ ᐊᐅᓚᑦᑎᔩᑦ ᐱᔨᑦᑎᕋᖅᑏᓪᓗ 

ᑲᑎᒪᔨᖏᓐᓂᑦ, ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑕᐅᕝᕕᒃ ᖁᕝᕙᕆᐊᖅᓯᔪᒪᒐᓗᐊᖅᐳᑦ 50%−ᒥᒃ 67%-ᒧᑦ ᐊᑕᐅᓯᒃᑲᓐᓂᕐᒥᒃ 

ᐃᖅᑲᓇᐃᔮᒃᓴᓕᐅᕐᓗᑎᒃ ᐱᓕᕆᔨᒻᒪᕆᖕᓄᑦ ᐃᑲᔪᖅᑎᒃᓴᒥᒃ: ᐊᖓᔪᖅᑲᐅᑎᓄᑦ ᑐᑭᒧᐊᒃᑎᒧᑦ ᐃᑲᔪᖅᑎᒃᓴᒥᒃ ᓴᖅᑭᑦᑎᓗᑎᒃ. 

ᑎᑎᕋᕐᕕᒃ ᓴᖅᑮᔪᒪᒋᕗᖅ ᓄᑖᕐᒥᑦ ᐃᖅᑲᓇᐃᔮᒃᓴᒥᑦ, ᖃᐅᔨᓴᖅᑎᓄᑦ ᐊᖓᔪᖅᑳᖅ. 

ᒫᓐᓇᓗ ᐊᒻᒪ ᐊᕐᕌᒍ 2025−ᖑᓕᖅᐸ, ᐊᒡᓚᕝᕕᒃ ᑐᕌᖅᓯᒪᓂᐊᖅᑐᖅ ᐱᓕᕆᐊᖑᕙᓪᓕᐊᔪᒪᔪᓂᑦ ᐊᑯᓂᐅᔪᒥᑦ 

ᑲᔪᓯᕙᓪᓕᐊᖏᓐᓇᕐᓗᓂ ᐃᓄᓐᓂᑦ ᐃᖅᑲᓇᐃᔭᖅᑎᑦᓯᓂᕐᒥᑦ ᑕᒪᐃᓐᓂᑦ ᐃᖅᑲᓇᐃᔭᕐᕕᐅᔪᓕᒫᓂᑦ. ᐊᒡᓚᕝᕕᒃ 

ᑲᔪᓯᕙᓪᓕᐊᖏᓐᓇᕐᓂᐊᖅᑐᑦ ᐊᔾᔨᒌᙱᑦᑐᓂᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᕆᕙᓪᓕᐊᔭᖏᓐᓂᑦ ᐃᑲᔪᕈᑎᔅᓴᐅᔪᓂᑦ 

ᐱᕙᓪᓕᐊᑎᑦᑎᓂᕐᒧᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᖏᓐᓂᑦ ᓯᕗᒧᑉᐸᓪᓕᐊᖏᓐᓇᕈᓐᓇᖁᓪᓗᒋᑦ ᐱᕕᖃᕈᓐᓇᑦᑎᐊᕐᓗᑎᑦ 

ᐱᓕᕆᔨᒻᒪᕆᙳᖅᓴᕐᓂᕐᒧᓪᓗ ᐱᓕᕆᔨᒻᒪᕇᓪᓗ ᐃᓂᖏᓐᓅᕈᓐᓇᖅᓯᖁᓪᓗᒋᑦ. ᑕᒪᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ 

ᐃᓕᓐᓂᐊᕐᓂᒧᑦ ᓄᖅᑲᖓᔭᕆᐊᖃᖃᑦᑕᖅᑐᑦ ᐱᓕᕆᔨᒻᒪᕆᙳᖅᓴᓂᕐᒧᑦ (ᓯᓚᑖᓄᑦ ᐊᒻᒪ ᐃᖅᑲᓇᐃᔭᕐᕕᐅᑉ ᐃᓗᐊᓂ).   

ᐊᒡᓚᕝᕕᒃ ᐃᓄᖕᓂᑦ ᐃᖅᑲᓇᐃᔭᖅᑎᓂᑦ ᐱᓕᕆᖃᑎᖃᐃᓐᓇᕐᓂᐊᖅᑐᑦ ᐃᖅᑲᓇᐃᔮᖏᓐᓂᑦ ᓯᕗᒧᒋᐊᒃᑲᓐᓂᕈᒪᔪᓂᑦ 

ᖁᕙᓯᓐᓂᖅᓴᓄᑦ ᐱᕕᖃᖅᑎᑕᐅᑦᑎᐊᕈᓐᓇᖁᓪᓗᒋᑦ ᑖᒃᑯᓇᓂ ᓇᓗᓇᐃᖅᑕᐅᓯᒪᔪᓂᑦ ᐃᖅᑲᓇᐃᔮᓄᑦ ᐃᓕᓐᓂᐊᓯᓐᓈᖅ 

ᐃᖅᑲᓇᐃᔭᖅᓯᓐᓈᕐᓗᓂ ᐊᒻᒪ ᑲᔪᖏᖅᓴᖅᑕᐅᓂᕐᒧᑦ ᐱᓕᕆᐊᔅᓴᓂᑦ. ᑖᓐᓇ ᐃᓄᓐᓂᑦ ᐊᒥᓲᓂᖅᓴᓂᑦ ᐱᕕᖃᖅᑎᑦᑎᓂᐊᕐᒪᑦ 

ᐱᒋᐊᖅᑎᑦᑎᔾᔪᑕᐅᔪᓐᓇᕐᓂᐊᖅᑐᖅ ᐊᐅᓚᑦᑎᔨᒻᒪᕇᑦ ᐃᓂᖏᓐᓄᑦ ᐃᓕᕙᓪᓕᐊᓗᑎᑦ. ᑖᒃᑯᐊ ᐱᓕᕆᐊᖑᕙᓪᓕᐊᔪᒪᔪᑦ 

ᐊᑯᓂᐅᔪᒨᖓᔪᑦ ᑐᓂᓯᒪᑦᑎᐊᕆᐊᖃᕐᓇᕐᒪᑕ ᐃᖅᑲᓇᐃᔭᖅᑎᖏᓐᓄᑦ ᐊᒻᒪ ᑮᓇᐅᔭᖅᑎᒍᑦ ᒪᑭᒪᓇᓱᐊᕐᓂᕐᒥᑦ ᐊᒡᓚᕝᕕᒻᒧᑦ 

ᐱᓕᕆᐊᖏᑕ ᐃᓚᒋᒻᒪᒍ.    

  

  

  

  

  

  

  

  

  

  

  

 

 

 

 

 

 

 

 

 

 

 

 

 

 

 

 

 

 

 


